MGa PANGUTANA
UG MaGa TUBAG

% Aduna ka ba’y iwali? [Nagaingon si Igsoong Neville, “Wala,

sir”—Ed.] Si Igsoong Beeler kaha dinha? [“Wala ko kabalo
sa iyaha.”] Igsoong Beeler, aduna ka ba’y mensahe para karong
gabhiona? [Nagaingon si Igsoong Beeler, “Wala, sir.”] Ako—
medyo napagaw man gud ko. Aduna ko’y pipila—pipila pa ka
mga pangutana. Kung wala sila. . . Kung aduna lang unta’y usa
sa niining mga igsoon ang makapuli ug magwali, ikalipay ko
gayud.

Bueno, ayaw kamo’g kakurat. Dili kini usa ka. . . Pipila lang

kini ka mga prayer cloth nga ipadala ngadto sa Africa. Gunting-
guntingon kini ingon nga mga prayer cloth, ug gusto nila nga
iampo ko kini dinhi karong gabhiona, lakip na ang pipila ka
mga sobre nga gisudlan. Ug nahunahuna ko nga ihalad lang nato
kining tanan ngadto—ngadto sa Ginoo. Kining tanan gunting-
guntingon usa adisir ko molarga sa Africa. Karon, kabalo mo
kung unsa kadaghan ang mga prayer cloth nga mahimo kung
ingon-ani kadaku ang kuhaan, linibo gyud ka buok. Ngani
nagdala siIgsoong Fred og pito ka gatus niadtong miaging adlaw
sa usa ka gamay’ng sobre nga mora’g ingon-ani. Ug mahunahuna
gyud ninyo kung unsa—kung unsa kadaghan ang mahimo gikan
niini. Mao nga kita. ..Sa dili madugay, bueno, iampo na nato
kini.
2 Karon, medyo napagaw gyud ko, pero miingon man ko nga
mobalik ako aron tubagon ang pipila sa niining—niining mga
pangutana kutob sa akong mahimo. Ug bueno, sa kanunay, kung
moabot kining mga rebaybal, nagapasugod kini og diyutay'ng
pagpukaw. Ug gusto ko—nahunahuna ko nga tingali medyo
ipahiangay niini kini karong gabhiona sa iglesia, kabalo na
mo, tungod kay usahay basin adunay nasulti nga wala masabti
sa iglesia. Ug mao nga ang mga niini nagahatag kaninyo og
kahigayonan nga isulat ang inyong kaugalingong pangutana
karon. Ipahayag ko kaninyo ang mga ania na kanako; ug dayon,
kung ang sa inyo pareho ra niini, dili na ninyo kinahanglan pang
isulat kini.

Ug bueno ang usa sa mga niini: Palihog isaysay ang Mga
Taga-Roma 7:25.

Ang sunod: Miingon ka nga mahimong magkinabuhi ang
usa ka tawo nga madutduton gayud sa Dios nga dili siya
makasala.

Unsa man ang mahimong porma nato diha sa pagkabanhaw?

Igsoong Branham, unsa ma’y kinahanglang buhaton sa usa
ka tawo kung gisunod nila ang tanang mga panugon nga
imong gitudlo; ug dayon, unsaon man nimo pagpakadawat
sa Espiritu Santo?

Palihog isaysay ang Mga Hebreohanon 6:4 ug itandi kini sa
Mga Hebreohanon 10:26.

Ug: Unsa man ang buot ipasabot sa pagpili-nang-daan sa
wala pa ang pagkatukod sa kalibutan; ug asa man nimo
makita sa Biblia ang ingon niana?

3 UgsilIgsoong babayeng Mc-. . . Dili, kini’y—usa diay kini ka
hangyo para sa pag-ampo.

4 Karon, mao kana ang mga pangutana nga aduna Kkita
para karong gabhiona. Kung aduna pa kamo’y lain samtang
nagkaaduna kita og diyutay’ng pasiuna dinhi, bueno, dad-a
lang ninyo dinhi, ug paningkamotan namo mismo. . .Karon,
kung aduna ma’y unsa mang pangutana sa hunahuna sa iglesia
mahitungod sa unsa mang butang nga—nga aduna kita, bueno
gusto gyud namo nga—nga mahimo nga—nga matabangan kamo
kutob sa among nahibaloan. Kita n’yo?

5  Ug gusto kong hinumduman ninyo sa kanunay nga ang
akong ginasulti dinhi, wala ko ginaingon nga kana mao gayud
ang bug-os nga Kamatuoran ug tanan na. Kini ang pinakamaayo
nga nahibaloan ko nga bug-os nga Kamatuoran niini. Ako—
mahimong masayup ako sama lang sa kinsa mang uban pang
mortal, apan ako lamang, Igsoong Jackson—ginapaningkamotan
ko lang gayud nga isaysay kini sa paagi nga sa hunahuna ko nga
husto (nakita n’yo?), sa paagi nga nakita ko kini, Igsoong Mike,
diha sa Biblia, mismo...Ug sa pagtuon niining mga butanga,
wala ko kini ginakuha lang gikan sa usa ra ka bahin. Ako—
akong ginabalikan ug ginasugdan kini sa Genesis, ug ginasusi
kini hangtud sa Pinadayag, sa tibuok Biblia mismo.

6 Ug pagkahuman, mahimo mong susihon ang—bisan ang
maong tibuok hilisgotanan. Apan, kung dili kini motakdo sa
tanang uban pa Niini dinha, sa tanang uban pa sa Kasulatan, nan
mahimong sayup gyud kini sa unsa mang paagi. Kung susihon
mo kini sa kung asa man, kinahanglan kining—kinahanglan
gyud kining motakdo sa tanang uban pa sa mga Kasulatan.
Nakita n’yo? Ug ang tanang Kasulatan magakatakdo mismo
kung Kini mahitakdo gyud nga husto, kung. . . Kini’'y sama lang
sa usa ka dakung jigsaw puzzle. Ug wala ko ginapasabot. ..
Kung sayup ang akong ginasulti, nan pasayloon unta ako sa
Dios. Ang Kasulatan usa man gud ka butang nga gipahisama sa
usa ka jigsaw puzzle. Kita n’yo? Kana. . . Gibungkag-bungkag
kini ug nagakasagol mismo sa usa ka kahon, ug gikinahanglan
ang Balaang Espiritu aron maitakdo kana. Kita n’yo? Ug—ug
dili gyud nato arang mahimo kana. Mao nga, walay siyam ka
gatus ug saisenta’y-nuebe ka nagkalainlaing mga interpretasyon

Niini, tungod kay miingon ang Biblia nga ang Kasulatan walay
unsa man nga kinaugalingong paghubad. Kini’y mao na gayud
kon unsa ang pagkasulat Niini. Ginatoohan lamang nato Kini
nga. . .(Salamat, Igsoong Pat.) Atong...Kini’y mao na gayud
kon unsa ang pagkasulat Niini—Niini diha sa Biblia; sa ingon
nianang paagi nga kinahanglan natong dawaton Kini, nga
ingon niana. Busa kung ginasulayan natong pasultihon Kini
og usa ka butang dinhi, bueno, dili na parehong butang ang
isulti Niini dinhi nga bahin kung ingon niana. Kita n’yo, kung
atong—kung atong ibutang...Kinahanglan himoon mo nga
tubagon sa Kasulatan ang Kaugalingon Niini dinhi, tubagon ang
Kaugalingon Niini dinhi, tubagon ang Kaugalingon Niini dinhi,
og ang matag usa mapahimutang mismo sa hustong puwesto
Niini aron magakatakdo Kining tanan.

7 Ug karon, nahunahuna ko nga tingali...mamulong unta
ako ug miingon na ko nga mamulong ako karong gabhiona
bahin sa, Among Nakita Ang Iyang Bitoon Sa Sidlakan, ug
Mianhi Kami Aron sa Pagsimba Kaniya; pero wala gayud ako’y
igong tingog, ug bueno, para buhaton kana. Giigang man gud
ko dinhi niadtong usa ka gabii ug migawas. Ug giigang kaayo
ako sa pagsulod nako sa sakyanan, nga daw nagaalisngaw
ako sa kainit. Gipaubos nako ang bintana ug mipauli na.
Bueno ang—sa hunahuna ko mora’g Huwebes o Biyernes sa
gabii kadto. Niadtong sunod nga gabii mismo, misugod na
kong nagkaaduna—sa adlawan diay—nagsugod na ko nga medyo
napagaw, nga mora’g. ..Oh, kini'y. ..wala ako'y—walay sakit,
walay hilanat, walay balatian, walay sip-on; pero mora lang
kini og—mora og laryngitis sa imong tutunlan gumikan sa
pagpamulong ug—ug mosakit tungod sa pagpangwali og ayo,
ug pagkahuman—ug pagkahuman sip-onon ka na. Pero hinoon—
hinoon mamaayo ra ang tanan sulod sa usa ka adlaw o duha,
tingali sa Dominggo. Basin makaanhi ako aron tabangan pag-
usab ang maong Igsoon. Pagkahuman niyang magwali, mangsusi
ako ug tan-awon kung unsa pa ang nahibilin.

8 Ug pagkahuman—ug pagkahuman gusto kong madawat sa
tibuok iglesia ang Espiritu Santo. Karon, nagalingkod dinhi
ang akong umagad-nga-babaye. Dili tungod kay siya’y akong
umagad-nga-babaye, dili tungod kay ania siya karon, usa siya sa
mga pinakabuotan nga babaye nga akong nailhan; siya’y usa ka
talagsaon kaayong babaye, si Loyce. Ug nagdaku siya gikan sa
makuyaw nga gigikanan, tungod nga nagdaku siya gikan sa usa
ka pamilya nga wala nagasimba sa Dios ug uban pa. Malooy gyud
ako sa bata, nga kinahanglan niyang agian ang ingon niana.
Ug karon, ginatinguha niya ang Espiritu Santo, ug nagpuasa
siya hangtud nga halos dili na siya makatindog, nagapuasa ug
nagaampo alang sa Espiritu Santo.

9 Ang igsoon kong babaye, si Delores, miingon siya, “Bill,
ako gayu'y. . .Niadtong ang iglesia—ang gahum anaa sa iglesia,”

miingon siya, “Gibati ko gayud nga makahimo akong molupad.
Ug pagkahuman, niadtong ang tanan—niadtong misugod sa
pagkunsad ang Espiritu Santo ngadto sa mga tawo,” miingon,
“naglingkod na lang ko dinha ug nagtan-aw sa palibot.” Kita
n’yo? Bueno, kita n’yo, ug ania pud ang maong pangutana karong
gabhiona, mahitungod niana. Busa nahunahuna ko nga tingali
makatabang kana sa iglesia aron—aron makadawat. Ug karon,
dili ko unta gustong igahin ang usa ka gabii sa Miyerkules
nga panagtigum sa pag-ampo ug usabon ang programa niini
sa butang nga mora’g ingon niana, pero ako—gusto kong
makasigurado nga masabtan gyud kana og ayo sa iglesia (nakita
n’yo?), sa dili pa. ..

10 Ug gikaistorya ko mismo ang usa ka doktor dinhi niadtong
Dominggo, dinhi sa luyo sa simbahan sa usa ka—dinhi sa luyo sa
simbahan. Usa siya ka doktor sa medisina. Nagdrayb siya gikan
pa sa halayo (asa na gani ang punoang-buhatan sa Assembly of
God karon? Sa...) Springfield, Missouri, aron motambong sa
panagtigum.

Ug ingon niya, “Igsoong Branham...” (Bueno gikan siya
sa punoang-buhatan sa Assemblies.) Ug ingon niya, “Sa
tibuok kong kinabuhi namalandong gyud ako mahitungod
niana.” Miingon, “Kini ang unang higayon nga natin-awan ako
mahitungod niini sa akong kinabuhi.” Ingon niya. . . Nakigkita
siya sa ako dinha sa lawak, og milingkod, usa ka doktor sa
medisina.

11 Ug—ug busa, sila ni Igsoong Mercier ug Igsoong Gene Goad
dinha nga may mga pang-rekord. . .Bag-ohay lang, miingon si
Igsoong Mercier nga narekord kono niya ang pinakamaayo gikan
sa panagtigum diin—diin gisaysay nato nga—nga kaniadtong
mikunsad ang Balaang Espiritu sa panagtigum ug—ug gibahin-
bahin ang Kaugalingon Niini, ug giapod-apod sa Dios ang
Iyang Kaugalingon sa taliwala sa Iyang katawhan...Bueno,
mao kana mismo ang ginabuhat Niini. Ug pagkahuman, sa
dihang mosugod nga magtigum na usab ang mga tawo sa Dios,
adunay panaghiusa, adunay gahum. Kita n’yo? Ug sa higayon
nga bug-os nang mahiusa ang katawhan sa Dios, nagatoo
ako nga mahitabo na ang pagkabanhaw nianang higayona.
Magkaaduna og panahon sa pagsakgaw sa dihang magsugod
na kining tigumon sa Balaang Espiritu. Sila—maanaa kini sa
minorya, sa pagkatinuod, pero magkaaduna mismo og usa ka
dakung panagtigum.

12 Karon, kining mga prayer cloth nga ipadala, The Voice of
Healing. . . Ako sa gilayon, sa pagsugod sa tuig, kung itugot sa
Ginoo, ako—moadto ako sa Kingston, Jamaica, sa Haiti, ug gikan
didto. . .Gipadad-an ako og imbitasyon sa—sa presidente sa
Haiti, nga—nga giandam ang tibuok nilang mga sundalo para sa
proteksyon. Aduna man gud sila og usa ka rebolusyon didto. Ug
para sa maong katuyoan, gusto kono niya nga moadto kami nga

dala ang ingon-ani nga matang sa ministerio, nga nadunggan
niya niadtong didto kami sa—sa San Juan niadtong miaging tuig.
Ingon niya nga nahunahuna kono niya nga mao lang kana ang
bugtong butang nga makaluwas sa iyang nasud. Kita n’yo?

13 Karon, kung aduna ko’y higalang Katoliko nga nagalingkod
dinhi, wala ko ginasulti kini para—para pakaulawan ka o
unsa man; dili ingon niana ang buot kong ipasabot. Apan
ginasulayang kontrolon sa iglesiang Katoliko ang Haiti (kita
n’yo?); ug ang bugtong makasalbar niini, mao ang usa ka
Protestanteng, matay-ogon nga rebaybal karon mismo. Kita
n’yo? Ug buotan kaayo siya, ug ginapasalamatan ko kana. Ug
busa gisultihan ko siya, nga sa semana sa Pasko ug sa mosunod
nga mga pipila ka adlaw gikan karon, pagkahuman ugma,
magpuasa kami ug mag-ampo, ug hibaloon kung asa kami
pangunahan sa Ginoo.

4 Pagkahuman niana sa South America na...Ug
pagkahuman, nabati ko gayud nga gipangunahan ako nga
moadto sa—sa Norway. Nabati ko gayud nga gipangunahan
ako nga moadto sa Norway karong tuiga, ug dayon, sa Africa
usab. Ug kini’y—gunting-guntingon kini ingon nga gagmay’ng
mga laso ug mauna nga ipadala ngadto sa Africa sa dili pa
ang panagtigum. Ingon niana kadaghan ang mga tawo...
Mahanduraw na ninyo ang kinatibuk-ang ideya kung unsa
kadaghang mga tawo ang mohangyo og mga prayer cloth karon
kon mabalitaan nila nga moadto ka, kita n’yo, mokontak gyud—
gyud sila pag-usab. Busa ania ang gagmay’'ng mga panapton nga
gipanggunting ug andam na nga ipadala sa—sa nagkalainlaing
mga tawo.

15 Busa kauban niining halangdong Iglesia sa Buhi nga Dios,
iduko nato ang atong mga ulo sa makadiyut karon. Ug ang
matag usa kaninyo sa kaugalingon ninyong paagi, iampo n’yo
nga dihogan sa Dios kini nga mga panapton. Karon, mokutlo
una ako sa Kasulatan nga, “Gikan sa lawas ni Pablo mikuha
sila og mga panyo o mga panapton, ug gidapat ang mga niini sa
mga may sakit, ug migula gikan sa mga tawo ang dautang mga
espiritu, ug mga balatian; ug nangaayo sila.”

16 Ginoo, sa niining gamayng pulpito nga napahimutang
dinhi sulod niining daghan nang mga katuigan, ug kung unsa
nga gipanalanginan Mo gayud kami, ug ang—ang Ebanghelyo
padayon nga ginasangyaw dinhi, ug...Kung kining gamay'ng
pulpito aduna lamang og mga mata o kaha makasulti, masulti
gyud niini ang gatusan ka mga gamhanang milagro nga gibuhat
mismo sa atubangan niini: sa mga bakul, piang, buta, og giut-
ot na sa kanser. Ug napadayag gayud ang mga gahum sa Buhi
nga Dios dinhi niining gamay’ng bilding. Ug Amahang Dios,
nagapasalamat gayud kami Kanimo tungod niining tanang mga
butang.

17 Ug karon, nagkatigum ang iglesia karong gabhiona aron
sa pagsimba Kanimo. Mianhi kami para—para tubagon ang
mga pangutana nga gipangutana. Ang pagkasinsero ug ang
mga kasingkasing sa mga tawo ang nagtukmod niini nga mga
pangutana nga nagapalibog sa ilang hunahuna. Ug Ginoo,
naamgo namo, nga kung aduna ma’y bisan unsa nga nagapalibog
sa among hunahuna, dili gayud kami magkaaduna og pagtoo,
hangtud nga aduna pa’y kalibog. Busa dili unta namo gusto nga
dunay unsa man nga mga kalibog.

18 Ginoo, nakita namo ang panginahanglan alang sa bautismo
sa Espiritu Santo sa taliwala sa among mga kaigsoonan ug sa
taliwala niining iglesia. Ug kami—dili namo gusto ang unsa
man nga mga kalibog nga maanaa sa ilang hunahuna. Mao
nga gusto namo nga mahatagan og katin-awan kining tanan,
aron mahibaloan nila kung unsa Kini inig moabot na Kini, ug
mahibaloan nga Kini para mismo kanila.

19 Ug sa, gawas sa nasud, didto mismo sa mangitngit nga
kalasangan kon diin adunay mga tambol nga ginapatingog, ug
nanagbuy-od ang mga sanlahon sa tibuok palibot sa—sa ilalum
sa mga kahoy, ug nagahagyong ang mga langaw, ug ang—ug ang
ilang mga bitiis putol na ug ang ilang mga dalunggan naut-ot
na ug ang ilang mga nawong naut-ot na, tungod sa sanla. Baho
kaayo, Ginoo, hangtud nga halos ayaw na namong moduol kanila
sa gilay-on nga usa ka bloke. Ug makaluluoy'ng gagmay'ng
mga bata nga walay makaon, walay mga bisti. . .Ug gihigugma
nila ako, Ginoo. Ug ilang—ilang gitoohan ang ministerio,
pagkahuman nga giayo ang kadaghanan kanila sa Gahum sa
Buhi nga Dios. Ug wala pa ako’y kapahulayan sa akong espiritu
sukad niadtong adlaw nga mibiya ako sa Africa, ingon nga
nanghibalo nga silang mga kabus, masulob-on nga mga tawo
anaa sa ingon niadtong makaluluoy nga kahimtang didto, ug
nagapuyo nga may matoo-toohon nga mga kahimtang. Ug ang
barangan, nga adunay mga bukog sa tawo nga ginapatingog
niya sa iyang mga tudlo, ug nagapanawag sa mga dautang
espiritu, ug oh, grabe—grabe gayud nga kahimtang, ug dayon
ang hunahunaon nga, dinhi sa Amerika, may maanindot nga mga
simbahan ug dagkung mga lugar. Ug, Dios, ug ang mahibaloan
nga nanginahanglan gayud ang makaluluoy’ng mga tawo didto,
ang makita sila nga nagatambong sa panagtigum, nagahigda
ang usa’g usa, ug daghan kanila ang nangamatay na lang
samtang nagahigda didto, nga nagapaningkamot mismo nga
makapatalinghug og pipila ka pulong gikan sa usa ka tawo
nga giingon nilang nakaila Kanimo. Nangadasig ang ilang mga
kasingkasing, Ginoo, sukad nga mikaylap ang Mensahe ug mga
pahibalo sa Africa karon. Ang mga kalayo, daw sa, hinay-hinay
nga nagadilaab pag-usab.

20 Ug ang Imong halangdong iglesia didto, nga usa ka
gamhanang iglesia, nagkabahin-bahin, oh Dios, ug dunay

mibulag og mipaingon pa gyud sa pagka-pormal, ug—ug aduna
pu’y uban nga nagapaningkamot sa gihapon nga manghawid sa
Kamatuoran ug sa Espiritu. Ug karon, linibo ang nagapadala
karon; gusto nila og mga prayer cloth sa gilayon nga—ako nang
naiampo. Sa niining gagmay’ng mga sobre ania ang—ang mga
hangyo para sa pag-ampo, og gagmay'ng mga panapton nga
mapaingon ngadto sa mga nanginahanglan. Oh, Dios sa Langit
nga naglalang sa mga langit ug yuta, Nagaampo ako Kanimo,
Ginoo, sa Ngalan ni Jesus nga Imong pagabalaanon ang matag
tahi sa niining mga panapton. Ug hinaut nga mouban ang Imong
Balaang Espiritu sa matag tahi niini, Ginoo. Ug sa higayon nga
idapat na kini ngadto sa mga may sakit ug sa mga nanag-antus,
hinaut nga mobiya kanila ang dautang mga espiritu.

21 Nahunahuna ko pag-usab ang mga kalasangan kon diin
mapaingon kining mga butanga, daghan kanila, diin sila’y—
ginasimba pa gani ang yawa. Ginaampo ko, Dios, nga dili
gyud siya magkaaduna og usa man lang ka dapit nga
mapahimutangan, nga biyaan niya ang mga kampo, ug ang
mga tawo makabaton og kahibalo mahitungod kang Ginoong
Jesus. Itugot kini, Ginoo. Hinaut nga mamaayo na ang ilang
mga sakit, masulbad ang ilang mga problema, ug maluwas ang
ilang mga kalag, ug molabaw gayud ang Gahum sa Dios. Itugot
kini, Amahan. Ginapadala namo ang matag usa sa niining mga
panapton ingon nga usa ka yunit. Daghang gagmay’ng mga dila
sa kalayo ang ania dinhi karong gabhiona, Ginoo, ug dungan
namong ginapadala ang among mga pag-ampo nganha Kanimo
alang niini, nga mamaayo ang matag tawo nga pagadapatan
niini. Sa Ngalan ni Jesus Cristo. Amen.

22 Karon, inyo ba kong madungog, og ayo dinha sa luyo
karong gabhiona? Maayo. Sa tan-aw ko magmalipayon gyud
kita kung magkaaduna na kita og bag-ong simbahan dinhi,
tungod kay kining gagmay'ng mga butang nagapahinay man
gud, nagapaputol-putol sa imong tingog ug mao nga kamo—
halos dili kamo makadungog og ayo.

23 Karon, nasabtan nako pag-usab karong gabhiona, ako—
padulong na ako sa. . .Igsoong Wood, sa dili pa nako makalimtan
kini, nadawat na nako ang panyo. Dili ba imong gihatag sa
ako ang usa ka panyo para sa usa ka tawo? O ikaw ba kadto?
Aduna ma’y naghatag sa ako og panyo para isulod sa akong
bulsa ug dad-on, ug anaa kini kanako sukad niadto, sa tibuok
panagtigum. Wala na ko kahinumdum kung kinsa kadto. Abi
ko’g ikaw ang nag-ingon, “Isulod kini sa imong bulsa para sa
usa ka tawo.” Usa ka...[Nagapakig-istorya si Igsoong Neville
kang Igsoong Branham—Ed.] Mao ba kana? Igsoong Jackson,
aduna ka ba’y panyo para sa usa ka tawo? Mao diay kini.
Sige. Kini. . .Oo, sir. Bueno, dinhi lang kini, Igsoong Jackson,
kung gusto nimo. Ug bueno, nasayod ko nga adunay naghatag
niini kanako, og miingon, “Isulod kini sa imong bulsa.” Ug

pagkahuman, gibutang ko kini sa akong amerikana ug nalimtan
na ang mahitungod niini.

2¢  Karon, sa. . .Bueno, kung itugot sa Ginoo, ug maayo na ang
akong tingog, sa Dominggo sa buntag o kaha sa Dominggo sa
gabii, usa niana, kung itugot sa Ginoo, gusto kong mamulong
mahitungod sa pang-Pasko nga mensahe nga akong giandam
para kaninyo: Ang—Ang Dili-masayup Nga Ilhanan. Nakita
n’'yo? Ako sa gihapon. . . Gihisgotan ko kini niadtong Dominggo
sa buntag, ug dayon, adunay sa kung unsa nga nagdilaab sa
akong kasingkasing. Ug taastaas na ang nahisgotan ko sa maong
mensahe para hisgotan pa kini pag-usab. Pero ako—buot kong
ipadayon kini sa Dominggo sa buntag, kung itugot sa Ginoo,
o Dominggo sa gabii, usa niana. Mao nga magkauban kami ni
Igsoong Neville nianang higayona.

25 Karon, sama sa gisulti ni Igsoong Neville, ug busa gusto kong
pasalamatan ang matag usa kaninyo tungod sa pagdumdum
kanako niining Pasko, sa inyong mga kard. Igsoong lalaki ug
Igsoong babayeng Spencer, nadawat ko na ang sa inyoha. Ug
ang tanang uban pa dinhi nga nagpadala kanako og mga kard, sa
palibot, ginapasalamatan ko sila tungod sa mga regalo ug mga
ingon-anang butang nga inyong gipadala. Nagapasalamat gayud
kami niini. Gikan sa—gikan sa ako, ug sa akong asawa, ug—
kami—ug ang mga bata, ginapasalamatan namo kamo. Gusto
unta namo nga makapadala og pang-Pasko nga regalo para
sa matag usa, apan sigurado nga malisud gyud kana para sa
usa ka magwawali nga buhaton, dili ba? Bueno, tingali tungod
sa kadaghan sa angay adtoan, dili gayud nako mahimo nga
buhaton kana. Nakita n’yo? Ako lamang. . .Pero gusto ko unta
nga hatagan man lang ang mga bata, ang matag usa, og bisan
unsa. Tinuod gyud nga gusto kong buhaton kana, apan dili
lang kini...Dili kana mahimo sa mga ministro. Kita n’yo?
Daghan man gud kaayo ang angay'ng paliton. Pero kitang
tanan, sigurado ako, sa kaugalingon ko ug sa uban usab, nga
ginapasalamatan namo ang among mga kongregasyon. Ang
usa sa mga pinakahalandong butang nga sa tan-aw ko nga
inyong gibuhat, mao ang inyong paghigugma ug ang inyong dili-
mamatay nga pagtoo nga inyong gisalig nganhi kanako ingon
nga inyong—usa sa inyong mga pastor dinhi, ug—niining tuiga.
26 Igsoong Neville, para kana kanimo usab, minahal kong
igsoon. Ug ang maayong espiritu nga kanunay'ng ginapakita
ni Igsoong Neville, sama sa, “Sige lang, Igsoong Branham,;
ania ang pulpito, gamita lang kini. Dalaygon ang Dios, gusto
kong molingkod lang ug maminaw.” Ug ako—gusto ko kana.
Ako—gusto ko kanang ingon niana ka mapainubsanon, og dili-
mahakogon nga paagi nga anaa kang Igsoong Neville.

27 Ug ang pagtoo ninyong tanan, ug sa tinuod...Ang usa ka
butang nga mahimo ninyong buhaton para kanako ingon nga
pabor, mao ang iampo ako. Bueno, magkaaduna ako og pipila



MGA PANGUTANA UG MGA TUBAG 9

ka sunod-sunod nga gagmay'ng panagtigum sa dili pa magsugod
ang dagkung nakaplano na nga mga pagbiyahe. Bueno,
dunay mga—mga naka-eskedyul na sa nagkalainlaing dapit, sa
hunahuna ko, didto sa Glasgow, Kentucky, magkaaduna ako og
usa ka gabii. Tingali sa Campbellsville, Kentucky, magkaaduna
ako og usa ka gabii. Ug—ug sa uban pang lugar didto sa
Kentucky, sa Willow Shade, sa hunahuna ko, aduna pud ko’y
usa ka gabii. Sulod sa...Mora’g ingon niana, ipahibalo ko
kaninyo sa higayon nga mahan-ay na namo ang mga niini, ang
mahitungod sa umaabot nga mga panagtigum, nga sunod-sunod
mismo nga gagmay lang nga panagtigum, hangtud nga mobalik
na usab ako sa natad sa pagpangmisyon.

28 Mao nga akong gipahinungod pag-usab ang akong
kaugalingon ngadto sa Dios ug bag-ohay lang niadtong
miaging gabii. Ug pinaagi sa tabang sa Dios ug sa grasya sa
Dios gusto ko gayud nga magpabilin sa buluhaton hangtud
nga mamatay ako. Kita n’yo? Gibuhat ko kana mga traynta
na ka tuig ang milabay. Ug anaa ako sa...Pero kapoyon pud
ako usahay, nga mora’g mawala na ko sa akong kaugalingon.
Moabot ako sa punto diin dili na ako makapadayon pa. Kita
n’yo, nasaksihan man ninyong tanan kini mismo dinhi. Kamo—
wala lang mo kabalo kung unsa kana didto sa itaas, ug didtong
dapita, ug dinhi mismo. Ug—ug dili lang sa usa—dili lang sa
usa ka siyudad, dili; usa ka estado, dili; dili lang sa Estados
Unidos; kondili sa kalibutan (kita n’yo?), sa tibuok kalibutan.
Kita n'yo? Ug kadto—daghan gyud kadto, sa tan-aw ko, ang
nagpakigkontak karong gabhiona, nga ako nang nahimamat o
nakontak, dili nga linibo, kondili minilyon ka mga tawo. Kita
n’yo? Ug mahikurat gyud kamo kung unsa kadaghan niadto
ang mga may sakit. Kita n’yo? Ug nagatawag sila; ug nagahatag
gyud kini og dakung kabug-aton.

29 Busa ginapasalamatan ko ang mga pag-ampo ninyong tanan.
Ug pinaagi sa tabang ug grasya sa Dios, usa ka Malipayon gayud
nga Pasko sa matag usa kaninyo. Hinumdumi n’yo ang akong
ginasulti, dili kini mahitungod kang Santa Claus, alang kini
kang Jesus. Nakita n’yo? Ang Pasko nagakahulogan og “Cristo.”
Ug samtang nagbiyahe kami kagabii, gipakita namo sa mga bata
ang tanang mga balay nga gidayandayanan ug tanan na, nga
pagkanindot gayud. Apan nahunahuna ko, kung ugaling ako—
adunay akong ibutang sa akong balay, nga gusto kong nakasulat,
nga nakapaskin nga neon: Nagasalig Kami Nga Si Cristo Anaa
Sa Inyong Pasko. Husto kana. Ibalik si Cristo sa Pasko.

30 Karon, Amahang Dios, hisgotan na namo karon ang mga
pangutana. Sinsero gayud, kaayo kaming nagaduol. Ug—ug
kining minahal nga mga tawo, Ginoo, ang nangutana niini
nga mga pangutana nga—nga anaa sa ilang mga kasingkasing,
ug tingali may daghan pa sulod sa bilding; ug buot nilang
mahibaloan mismo kung unsay buhaton. Ug Amahan, ako—

usa gayud ako ka kabus nga nagrepresentar alang Kanimo,
apan ginaampo ko nga Imo akong tabangan nga mahibaloan
ang Imong Pulong, aron magahatag Kini og makapatagbaw
nga bahin sa matag pangutana. Mao nga among ginasalig kini
diha sa Imong mga kamot, ug sa Imong Ngalan amo kining
ginapangamuyo. Amen.

31 Karon, ang pangutana dinhi ni Igsoong Pat nindot gyud,
kaayo. Tingali sugdan nako dinha, Igsoong Pat. Karon, kung
adunay pangutana ang uban pa kaninyo, isulat n’yo lang kini ug
ibutang dinhi, o—o dad-an kamo ni Igsoong Pat og usa kabuok
papel kung wala man kamo’y papel; o malipayon gayud ako nga
buhaton ang pinakamaayo nga mahimo ko aron tubagon kini.

Karon, usa kini ka maanindot nga pangutana, Igsoong Pat.
Mora kini og pagpasiaw, apan usa kini ka pangutana.

101. Asana ang mga espiritu nga misulod ngadto sa mga baboy?
Asa na ang mga espiritu nga misulod ngadto sa panon
sa mga baboy niadtong adlawa sa dihang gipagula sila ni
Jesus gikan sa tawong buang?

32 Bueno, Igsoong Pat, kutob sa akong nahibaloan. . .Karon,
magsugod kita sa demonolohiya ingon nga pasiuna. Karon, ang
demonolohiya usa kini ka dakung hilisgotanan. (Bueno, ang
pipila kaninyo bantayi n’yo ang orasan ug ayaw ninyo ako
pasagdi nga magdugay sa usa ka pangutana.) Pero kadtong mga
gahum sa demonyo, kadto nga mga espiritu anaa tUna sa usa
ka lalaki nga gitawag og Legion. Husto ba? Ug tungod kay ang
ngalan niya Legion, tungod kay ang buot ipasabot sa Legion sa
Hebreohanon mao’y “daghan.” Kita n’yo? Daghan gyud kadto.

33 Ug kadtong mga espiritu nga anaa niadtong makaluluoy'ng
lalaki mao’y nagtukmod kaniya nga mabuang. Ug kung aduna
man sa inyo ang nakakita na og usa ka tawong buang o
gikinahanglan nga moatubang kanila, sila sa makadaghang
higayon labaw pa sa ilang—ilang—ilang kaugalingong kusog,
tungod kay hilabihan gayud silang giyawaan. Kung nakaadto
na kamo sa lugar kon diin ang usa—usa ka tawo nawad-an na sa
husto nilang pangisip, oh, kinahanglan gyud og pipila ka kusgan
nga mga tawo aron gunitan sila. Ug sila sa makaduha o makatulo
ka higayon labaw pa sa ilang kusog.

3¢ Karon, kung bakul ang usa ka tawo ug nakuptan sila sa
Balaang Espiritu, kung adunay ingon niana ka dakung gahum
ang yawa aron himoon ang usa ka tawo nga makatulo o
makaupat ka pilo ang kusog niya ingon nga tawo, unsa pa kaha
ka dakung gahum ang ipahimutang sa Dios diha sa usa ka
tawo? Kita n’yo? Ingon niana ang nagakunsad sa usa ka tawo
aron palakwon siya sa kusog sa Dios, kon diin dugay na siyang
nagahigda ingon nga bakul sulod sa daghang mga katuigan.
Ang iyang mga bukog nangatul-id; ug ang iyang mga kamot
nangatul-id; nagalakaw siya, nga sama na sa usa ka batan-

ong lalaki, tungod kay anaa man kaniya ang gahum sa Balaang
Espiritu.

35 Bueno, hilabihan gayud ka dautan niini nga gigapos nila
kadtong lalaki og mga kadena, ug mahimo gihapon niadtong
lalaki nga bugtoon ang mga kadena. Ug ang ingon nila nga
gipangbugto sa lalaki ang mga niini. Ug walay—walay unsa
man nga makagapos kaniya. Grabe na gayud ang kahimtang sa
maong lalaki, tungod aduna ma’y daghan kaayong mga yawa
sa sulod niya. Ug dayon, sa dihang siya. . .mitabok si Jesus ug
miabot sa Gadara ug miagi sa kilid sa mga lubnganan...Ug
hilabihan siya ka dautan, dili ang lalaki mismo (kita n’yo?), okey
ra man kadtong lalaki.

36 Dili ang tawo mismo. Pagmakakita kamo og usa ka tawo nga
ingon niana, ayaw gyud ninyo hunahunaa nga ang tawo kana;
kondili ang yawa kana mismo nga anaa sulod sa tawo.

Ngani, kadtong buang nga atua sa entablado niadtong
gabhiona, nga patyon na unta ako, didto sa Oregon. Kadtong
tawhana, ako—sa dihang miduol siya kanako, imbis nga. ..
gilud-an niya ako sa nawong ug gitawag ako nga usa ka “bitin
sa kasagbotan” sa atubangan sa halos napulo ka libo ka mga
tawo, bueno, dili kadto, dili kadto ang tawo mismo. Usa man
siya ka tawo nga nagakaon, nagainom, nagatulog, tingali adunay
pamilya, ug nagahigugma, ug—ug sama ra kanako o kaninyo.
Kondili ang yawa kadto nga anaa kaniya ang nagabuhat niadto.
Kita n’yo?

37 Ug dili gayud nimo mahinginlan ang yawa pinaagi sa
sayup nga taras. Nagkinahanglan kini og gugma aron mahimo
kana. Ug ang gugma mao ang pinakagamhanang puwersa
nga aduna sa kalibutan. Karon, kung inyong himatikdan, ang
yawa sa kanunay pagdumot. Ang pagdumot iya man sa yawa.
Ug sa dihang ginadumtan sa mga tawo ang usa ka tawo,
hinumdumi, usa kana ka makalilisang nga yawa nga nagatamay
o nagadumot. Mao nga ayaw gayud ninyo buhata kana.

38 Hinumdumi niyo nga ang—ang. . .miingon si Jesus sa Iyang
pagwali nga kung kamo mag-ampo, “Among Amahan Nga
anaa sa Langit,”. . . Ug sa dihang mikanaug Siya, Miingon Siya,
“Kung dili mo mapasaylo ang matag tawo sa iyang mga sala
diha sa imong kasingkasing, dili usab ikaw pasayloon sa imong
Langitnong Amahan sa imong mga sala.” Kita n’yo? Ayaw gayud
ninyo buhata kana.

39 Pero bueno, sa dapit diin nagamugna ang yawa og usa
ka gahum sa pagdumot (kita n’yo?) para modasmag didto sa
entablado aron patyon ako, nga sa pisikal, mahimo gyud niya,
nga sa makadaghang higayon labaw pa...Mahimong alsahon
niya ako, tingali, pinaagi lang sa duha niya ka tudlo, mismo
gamit ang bakus nga ingon niana, tungod kay mitimbang siya og
duha-ka gatus og saisenta o duha-ka gatus og setenta; sobra pa

sa unom ka piye ug tunga o pito ka piye ang iyang gitas-on, daku
kaayo nga lalaki. Ug basta. . .Bag-o lang niya gisumbag ang usa
ka magwawali didto sa dalan gamit ang iyang kumo, gibali ang
bukog niini sa may abaga ug apapangig, ug nagrabehan intawon
ang maong tawo, ug naospital kini. Tungod nga nagadumot
gayud siya sa mga magwawali. Ug dayon, basta na lang siyang
midasmag didto aron patyon ako. Kita n’yo?

40 Bueno, anaa sa maong lalaki ang pipila niadtong mga
espiritu nga gipagula gikan sa mga baboy sa Gadara. Ang pipila
nianang makaluluoy’'ng mga tawo ania karon sa institusyon sa
mga buang, nga ginapakog ang ilang mga ulo sa mga de-kutson
nga rehas, sa mga selda. Hinumdumi n’yo, dili nagakamatay
ang mga yawa. Buhi sa kanunay ang mga yawa, pero moabot
ra ang panahon nga kinahanglan nang mamatay ang mga yawa.
Sila’y bug-os gayud nga pagapuohon. Pero sa karon, mga buhi pa
sila, ug nagapamuhat sila sa mga henerasyon sa mga tawo. Ang
uban kanila anaa sa porma nga kanser; ang uban anaa pud sa
porma nga epilepsy; ang uban anaa sa porma nga tuberkulosis.
Nagasulod sila sa unod, pero daw sa, wala gyud sila’y gahum
hangtud nga makasulod sila sa tawo. Kinahanglan man gud
nilang manglihok pinaagi sa usa ka tawo, nga mopaingon
sa usa pa ka hunahuna, nga ang Balaang Espiritu mao’y—
nagalukop usab sa yuta, pero halos wala Kini mahimo hangtud
nga makasulod Kini kaninyo ug kanako.

41 Nagasalig man ang Dios kaninyo ug kanako. Kita n’yo? Ang
Balaang Espiritu...Ang yuta puno sa Espiritu sa Dios, ingon
nga gibubo Kini. Apan Kini—dili Kini makapamuhat hangtud
nga mosulod Kini kanato, kanato nga mga tawo, aron mamuhat.

42 Ug gusto pud kitang kontrolon sa yawa aron molihok ilalum
kaniya. Busa sa diha nga nagasugod siya sa yanong porma,
nagasugod siya sa sala. Kung makuptan niya kanang tawo
bisan kini usa ka matarung nga tawo, usa ka maayong tawo,
ug pasagdan niya mismo kanang tawo nga magpadayon lang
ug maningkamot nga mahimong maayo nga sama niana; kung
makuptan lang siya sa yawa nga magpabilin nga ingon-ana
hangtud nga mamatay siya, ingon niana mismo ang buhaton sa
yawa. Nakuha na niya siya, tungod kay bisan unsa pa ikaw ka
matarung, bisan unsa pa ikaw ka maayo, bisan unsa pa ikaw
ka maligdong, bisan unsa pa ikaw ka hinlo, bisan unsa pa ikaw
ka matinud-anon, dili gyud ka makaadto sa Langit hangtud nga
natawo ka na pag-usab. Mao kana ang giingon ni Jesus. Busa
wala gyu'y...Kini...Kinahanglan gyud nga matawo kamo,
kinahanglan gyud nga mabag-o kamo, o wala gyu'y paagi sa
kalibutan aron makasulod kamo sa Langit, o bisan—o bisan
makaduol man lang kang Cristo.

43 Karon, miingon ko bag-o lang, nga tingali mag-aghat sa
inyong hunahuna og usa pa ka pangutana, nga ako—nga akong
gitudlo, ug kana mao’y sa—sa...Nga wala ako nagatoo nga

adunay eternal...Wala ako nagatoo nga nagatudlo ang Biblia
og usa ka eternal, nagadilaab nga impiyerno. Dili gyud, tungod
kay kung eternal ang impiyerno ug ang mga tawo nga mopaingon
didto pagasilotan hangtud sa kahangturan, nan ang bugtong
paagi nga sila masilotan hangtud sa kahangturan, kinahanglan
magkaaduna sila og Kinabuhing Walay Katapusan. Ug adunay
usa lamang ka porma sa Kinabuhing Walay Katapusan, ug kana
mao’y sa Dios. Kita n’yo? Busa kinahanglan nga modangat gyud
sila sa pagkapuo (kita n’yo?); kana mao’y, ang ilang pisikal nga
lawas mapuo mismo, ug dayon mapuo usab ang ilang espirituwal
nga bahin. Bug-os gayud nga maugdaw; wala na’y mahibilin
niini. “Bisan gamut ni sanga,” ang tawag niini sa Biblia. Bug-
os gayud silang mahanaw.

4  Ug dayon, mapamatud-an ko nga adunay mga hut-ong sa
Langit, nga dili sila tanan magkapareho, pero aduna kamo og
magkapareho nga Kinabuhing Walay Katapusan. Pero ang ingon
sa Biblia nga ang mga hari sa yuta magadala sa ilang dungog ug
himaya (Pinadayag 22)—magadala sa ilang dungog ug himaya
ngadto sa siyudad. Nagapamatuod kana nga aduna gyu’'y mga
hari sa bag-ong yuta, mga hari ug mga magmamando. Gisultihan
ni Jesus ang Iyang mga tinun-an. . .Ingon nila, “Unsa man ang
maangkon namo pagkahuman namong biyaan ang amahan, ug
inahan, ug ang tanan aron mosunod Kanimo?”

4 Miingon Siya, “Sa pagkatinuod, magaingon Ako kaninyo,
magalingkod kamo sa dose ka trono, nga magahukom sa dose
ka banay sa Israel nianang adlawa.” Kita n’yo, kini’y bag-ong,
usa ka yutan-ong sistema nga moabot nga—nga mamahimong
mas labing hataas kaysa bisan unsang butang. Didto wala na’y
sala, pero sa gihapon magkaaduna sila og mga magmamando ug
uban pa sa mga siyudad, sa dihang ang tanan magapadayon na
sa dalan sa Kinabuhing Walay Katapusan.

46 Pero pagasilotan ang mga dautan tungod sa ilang mga sala
sumala sa mga buhat nga gihimo sa lawas, ug pagkahuman
mahimong hingpit ug bug-os gayud nga puohon. Karon,
basta hinumdumi lang ninyo kana. Kamo nga mga nagasulat,
hinumdumi n’yo kana.

47 Ug isulat n'yo diha ang akong ginasulti, nga adunay
usa lamang ka porma sa Kinabuhing Walay Katapusan, ug
ginatinguha nato kana; ug ang Dios lamang ang adunay
Kinabuhing Walay Katapusan.

Walay duha ka matang sa Kinabuhing Walay Katapusan,
ngani usa lamang ka Kinabuhing Walay Katapusan, ug mao lang
kana ang mabuhi. Ug hinumdumi, isulat n’yo usab kini sa inyong
sulatanan: Ang tanan nga gibuhat, nga adunay sinugdanan,
adunay katapusan. Ang tanan nga adunay sinugdanan adunay
katapusan, ug mao lamang kadtong walay sinugdanan ang
walay katapusan. Ug adunay usa lamang nga wala gayud

nagkaaduna og sinugdanan, ug kana mao ang Dios. Ug kana lang
ang bugtong paagi nga mabanhaw kamo diha sa pagkabanhaw,
ang magkaaduna nianang Kinabuhing Walay Katapusan sa
kinasuloran ninyo. Kita n’yo? Kana ang bugtong paagi nga
makabalik kamo, mao ang butang nga walay sinugdanan. Ug sa
dihang nadawat na ninyo ang Balaang Espiritu, nga nagapuyo
na diha kaninyo ang usa ka Kinabuhi nga wala gayud nagsugod
ug dili gayud mahimong matapos; ug panag-iya ninyo kana nga
Kinabuhi diha sa sulod ninyo, kung ingon-ana aduna na kamo
og Kinabuhing Walay Katapusan ug mga anak nga lalaki ug mga
anak nga babaye sa Dios. Kita n’yo? Ug dili na kamo mahimong
mamatay maingon man usab nga ang Dios dili mamatay, tungod
kay kabahin man kamo sa Dios.

48 Aduna kita’y pangutana dinhi kaganina, ania sa kon asa
man, mahitungod sa pagpili-nang-daan, nagasubay kini mismo
sa mao rang butang. Miabot kamo ingon nga kabahin sa Dios;
ug kung gibahin-bahin sa Dios ang Iyang Kaugalingon diha
nianang gamhanang Haligi nga Kalayo, ug kadtong gagmay’'ng
dila mikunsad sa matag usa sa mga tawo didto, ug mao ra
usab gihapon ang ginabuhat Niini hangtud karon. Mapamatud-
an nato kini pinaagi sa kasinatian nga aduna kita, pinaagi sa
mga pagtudlo sa Biblia, pinaagi sa siyentipikanhong pagtuki, sa
retrato aron ipakita nga mao gyud Kana, nga ginapang-apod-
apod sa Dios ang Iyang Kaugalingon sa Iyang mga katawhan.
“Ug tungod kay Ako buhi, kamo usab mabuhi,” ang ingon
ni Jesus. Dili kita mahimong mamatay. Walay ingon-anang
butang nga sama sa kamatayon sa usa ka Cristohanon; “Kay
ang nagatoo Kanako, bisan siya mamatay, mabuhi siya: Ug ang
tanan nga buhi ug nagatoo Kanako dili na gayud mamatay.” Kita
n’yo?

49 “Mamatay,” ang buot ipasabot sa pulong nga kamatayon
mao’y “pagkahimulag.” Karon, sa pisikal, nagahimulag kita sa
atong pisikal nga bahin, tungod kay sala pa gihapon kana,
apan ang atong mga espiritu iya man sa Dios nga dili gayud
puedeng mahimulag sa Dios, tungod kay kabahin man kita sa
Dios. Kita—nagabalik kita...Ginabalik kita sa hunahuna sa
Dios. Ang tanan nga ginabuhat sa Dios hingpit gayud ug walay
katapusan. Ug sa dihang migula ang mismong mga hunahuna
sa Dios alang sa gingharian sa mga tawo nga mosimba Kaniya,
kadto mismo nga mga hunahuna walay katapusan. Kita n’yo?
Dili na sila mahimong mamatay. Walay Katapusan ang matag
pulong sa Dios. Miingon si Jesus, “Ang mga langit ug yuta
mangahanaw, ang mga langit ug yuta parehong mangahanaw,
apan ang Akong mga pulong dili gayud mahanaw.” Kita n’yo?
Ang mga niini walay katapusan kauban sa Dios. Ug “Kung kamo
magapabilin Kanako ug ang Akong Pulong anaa kaninyo...”
Kita n’yo? Nahimo kitang kabahin sa Iyang Pulong, kabahin sa
Iyang Kinabuhi, kay kita unod sa Iyang unod, ug bukog sa Iyang

bukog, ug kinabuhi sa Iyang Kinabuhi. Kung ingon-ana dili na
kita mahimong mamatay pa maingon nga ang Dios Mismo dili
mahimong mamatay. Ingon niana ang Espiritu Santo.

5%  May usa ka bililhong lalaki ang bag-o lang milakaw dinhi
nga taga-Georgia, si Igsoong Evans. Nakaadto na siya sa tanang
dapit sa tibuok nasud. Ug usa siya ka maunongon nga tigsuporta
sa akong buotang higala, nga si Oral Roberts; ug iyang—iyang
ginasuportahan ang tanang programa niini sa telebisyon didto,
ug ang daghang butang nga gibuhat niini. Apan miingon siya
kanako niadtong miaging adlaw, ingon niya, “Igsoong Branham,
miadto ako sa eskwelahan ni Igsoong Jagger. Miadto ako sa bisan
asa; nagpabilin ako didto sulod sa tulo ka bulan. Nangayam
ako; miadto ako sa mga lugar, matag usa niadto, ug nagabalik
gihapon sa mao rang butang. Dili ako makaadto sa usa ka dapit
diin aduna ako og unsa mang kasiguradohan (nakita ninyo?),
nga kung buhaton ko ba kini, o kung buhaton ko ba kana, ug
kung mobuhat ba ako dinhi, o ako ba, o dili ako,” miingon,
“hangtud nga nadungog ko ang imong mga pagtudlo.” Miingon,
“Pagkahuman nasulbad gyud ang tanan.” “Kay ang magsisimba
sa tapus na mahinloi sa makausa gikan sa iyang mga sala wala
na'y pag-ila sa sala.” Miagi na siya gikan sa kamatayon ngadto
sa Kinabuhi, ug aduna siya’y Kinabuhing Walay Katapusan sa
sulod niya nga nagapuyo dinha ug dili na mahimong mamatay
maingon man usab nga ang Dios dili mamatay. Ingon niana
mismo ang ginaingon sa Biblia. Kita n’yo? Pagabantayan siya
hangtud sa kahangturan, tungod kay aduna siya’y Kinabuhing
Walay Katapusan.

51 Karon, dili buot ipasabot niana nga mahimo na kamong
magpakasala ug makalusot ra niini, kay kung nagpakasala
kamo pagasilotan kamo tungod sa inyong mga sala. Eksakto
gayud. Pero hangtud nga anaa dinha ang Kinabuhing Walay
Katapusan, mabuhi kamo hangtud sa kahangturan. Miingon si
Jesus, “Ang nagapatalinghug sa Akong Pulong (San Juan 5:24)—
ang nagapatalinghug sa Akong mga pulong, nagatoo Kaniya
nga nagsugo Kanako, adunay Kinabuhing Walay Katapusan,
ug dili na pagahukman sa silot, nga—kondili miagi na gikan
sa kamatayon ngadto sa Kinabuhi.” Kita n’yo? Ang tanan. ..
“Walay tawong makahimo sa pag-ari Kanako gawas kon
pagadanihon siya una sa Akong Amahan; ug ang tanan nga
nagaduol Kanako, Ako. ..Ug ang tanan nga gikahatag Kanako
sa Akong Amahan magaduol Kanako.” Husto kana. “Ang tanan
nga Iyang gikahatag magaduol, ug wala ni usa kanila ang
malaglag. Pagahatagan Ko sila og Kinabuhing Walay Katapusan
ug pagabanhawon siya sa kaulahiang mga adlaw.” San Juan
6. Oh, pagkamapanalanginon gayud nga kasiguradohan! Kita
n’yo? Kung ingon-ana dili na ninyo kinahanglan pang mahadlok
sa kamatayon ug mabalaka.

52 Gihatag kanato sa Dios ang hingpit nga kasiguradohan nga

mga anak Niya kita. Ug ingon nga mga anak Niya, ginakorehir
Niya kita sama lang nga ginakorehir ko ang akong mga anak,
ginakorehir ninyo ang inyong mga anak. Pag anaa sa sayup,
ginakorehir nato sila. Kung—kung nagabuhat og sayup ang
akong mga anak, nan katungdanan ko ingon nga amahan nga
ikorehir sila. Ug dayon, kung nagabuhat og sayup ang mga
anak sa Dios, nan katungdanan Niya ingon nga usa ka Amahan,
nga ikorehir Niya kamo. Hinumdumi lang ninyo kana, pagatul-
iron gayud kamo. Pero hangtud nga anak Niya kamo, dili gyud
kamo angay’ng hilabtan sa kalibutan (husto kana!), kay ang
ingon Niya, “Mas maayo pa alang kanimo nga usa ka galingan
nga bato ang gihigot diha sa imong liog ug kalumsan ka diha
sa kahiladman sa dagat kaysa paglapas sa usa sa niining mga
gagmay nga nagatoo Kanako.” Husto kana. Unsa kaha ang
mahimong hukom?

53  Karon, Igsoong Pat, mobalik kita sa imong pangutana.
Ang mga espiritu nga migula gikan niadtong tawo, nga mao’y
nagtukmod kaniya nga mahimong sama sa usa ka buang (kita
n’yo?), mao ra usab gihapon ang ginabuhat karon diha sa mga
tawo. Kita n’yo? Kadto nga mga espiritu, linibo ka pilo. Ug
nagasulod ang yawa nga adunay mora’g gamay’'ng opyum. Mora
lang kini og mokuha sila og usa ka batang babaye sa eskwelahan,;
ang unang butang nga buhaton nila mao ang danihon siya nga
moyupyop og sigarilyo. Kita n’yo? Mao kana ang pagsugod niya.
Ug ang sunod nga buhaton nila, mas mapasamuton pa nila
kini og diyutay. Ug dayon, mahibaloan mo na lang, marijuana
na ang sangpotan niini; ug dayon gikan niana, paingon na sa
pagkaadik sa droga. Unsa ma'’y ginabuhat niini? Ginatukmod
sila nga mabuang. Mabuang gayud sila, ug naangkon na sila sa
yawa. Kita n’yo?

5  Busa ang yawa anaa sa pagpanigarilyo. Medyo yano pa niya
nga porma kana. Karon, pagmakita niya nga medyo utokan
ka ug mamatikdan mo kana, dili na niya kana padayonon
gawas sa pagpanigarilyo. Kita n'yo? Basta mapapabilin ka lang
niya dinha og dugay-dugay, hangtud nga mahimo na niyang,
putlon ang imong kinabuhi, kay nasayod man siya nga dili
ka mahimong motaliwan hangtud nga isulti na sa Dios. Pero
maminaw man ka og mga wali, mga mensahe, ug mga pagsaway
bahin niini, ug mga pasidaan bahin niini; ug kung mapapabilin
ka lang niya nga di-maminaw ug ipasentro ang imong hunahuna
ngadto sa ubang butang, sama sa pagkahimong inila nga tawo,
o ang pagpakaangkon mo niini, o mora’g ingon niana, dayon
ipapabilin ka niya dinha hangtud nga mapagawas ka niya. O
kung matukmod ka niya nga magpamiyembro sa simbahan ug
moingon, “Mamahimo na akong buotan nga tawo. Magbag-
o na ako. Mokuha ako...Ako—moadto ako sa simbahan ug
magpamiyembro sa simbahan.” Kung mapabilin ka lang niya
ilalum niana, kana lang ang kinahanglan niyang buhaton.

Nakuha ka na niya tungod kay ikaw...miingon si Jesus, “Sa
pagkatinuod, sa pagkatinuod (ang buot ipasabot niana sa walay
pagduhaduha, sa walay pagduhaduha), magaingon Ako kaninyo,
gawas kon ang tawo matawo sa tubig ug sa Espiritu, dili gayud
siya makasulod sa Gingharian.”

Tugoting ipakita ko kaninyo ang usa ka butang. Kaistorya
ko kaganinang hapon ang usa ka igsoon, si Igsoong Wood,
samtang nagabiyahe kami, sa gawas, ginapaningkamotan kong
ipahulay ang akong hunahuna, ginalikayan ang pagsulti aron
magkaaduna og igong tingog aron makapamulong karong
gabhiona.

5 Karon, matikdi! Pananglitan moanhi kita dinhi ug mokuha
og usa ka nindot og dakung lugas sa mais. Kini mao ang
pinakanindot nga lugas sa mais nga anaa sa nasud. Ug akong. . .
Bueno, mais o tipuso sa mais, unsa man ang gusto ninyong
itawag niini. Akong—akong dad-on kini dinhi sa Clark County
Fair, ug makadaug ako og asul nga laso para niini. Kini ang
pinakamaayo nga lugas sa mais, ang pinakanindot nga mais,
nga nakita sukad. Makakuha ako og asul nga laso alang niini.
Dad-on ko kini sa Floyd County; dad-on ko kini sa Harrison
County. dad-on ko kini sa estado, ug dad-on ko kini sa nasud.
Ug makadaug kini og matag asul nga laso. Tungod nga kini man
ang pinakanindot lugas sa mais. Ug ang mga siyentista gamit ang
maanindot nilang mikroskopyo, tukion nila kini, ug susihon nila
kini, tan-awon ang. . . Kini'y adunay hingpit nga gidaghanon sa
potash, ug hingpit nga gidaghanon sa calcium, ug—ug hingpit
ang sulod nga tubig. Ang tanang anaa sa sulod niadto nga lugas
sa mais hingpit gayud mismo. Karon, moingon mo, “Itanum ko
kana ug aron makakuha ako og bag-ong hingpit nga lugas gikan
niana.” Ugitanum n’yo kana sa yuta. Gawas kon kana nga lugas,
kanang hingpit nga lugas, adunay binhi sa kinabuhi sa sulod
niini, ilubong kana didto ug madugta, ug kana na ang katapusan
niini. Dili na gyud kini mabuhi pag-usab, bisan unsa pa kini ka
hingpit. Kini—dili na gyud kini mabuhi hangtud nga moturok
ang binhi og motubo nga adunay bag-ong kinabuhi sa sulod
niini.

56  Ug mahimo mong kuhaon ang usa ka tawo. . .Karon, wala
ko kini ginatuyo aron makapasakit og pagbati, ako lamang. . .
Kini ang iglesia, kini ang akong tabernakulo, ug gawasnon
ako dinhi sama sa usa ka langgam. Kita n’yo? Karon gusto
kong hinumduman ninyo, nga dinhi, mahimong maayo ang
usa ka tawo; mahimong nagahatag siya og iyang mga ikapulo;
mahimong matinud-anon siya; mahimong matinabangon siya
sa balo; mahimong matinabangon siya sa ilo; mahimong usa
siya ka miyembro sa simbahan. Wala gyud ka’y makita bisan
usa ka apan nianang tawhana. Sa matag higayon nga adunay
kinahanglang ipagawas, diha mismo sa iyang bulsa, kuhaon
ang kaulahiang sentimos nga aduna siya ug ihatag kini sa

kabus. Siya’y—mounong gyud siya kanimo sa kalisod man ug
kaharuhay. Mamahimong siyang higala mo sa panahon nga
daghan ang mga nagpatawag-lang nga higala pero mosalikway
man diay kanimo ug tanan na nga sama niana; ug kana nga tawo
atua gihapon sa gawas gingharian sa Dios gawas kon napuno
siya sa Espiritu Santo, sa Kinabuhing Walay Katapusan. Husto
kana! Ingon niana kini ka mahinungdanon.

57 Mao kana’y hinungdan kung nganong ginapaningkamotan
kong makita kini sa akong iglesia. Ug ako—nagaampo ako nga
dili unta ninyo hunahunaon nga nagaakto lang ako nga utokan
bahin niini. Ako—ginapaningkamotan kong isulti kaninyo nga
malimbongon kaayo ang yawa, nga malimbongon kaayo siya
hangtud nga mahimo niyang—mahimo niyang paaktohon kamo
nga sama sa usa ka Cristohanon. Mobuhat siya og usa ka butang
ug sundogon si Cristo hangtud sa mismong mga Pinili. Angingon
sa Biblia nga mahimong magkapareho na gayud sila. Mamahimo
kang usa ka maayong tawo. Magkaaduna ka og. . .

58  Karon tan-awa n’yo dinhi, ipakita ko kaninyo ang mga
panag-ingnan aron makasigurado kita karon. Gusto nato kining
ipabilin sa mga Kasulatan samtang anaa kita sa paghisgot bahin
niining mga espiritu. Si Esau labaw pa ka maayong tawo sa
matag paagi nga gusto ninyo kining tan-awon kaysa kang Jacob.
Bueno, si Esau (pasayloon ako sa Dios sa niini nga pahayag), usa
gayud siya ka maglilimbong. Kana lang. Karon, kung matikdan
ninyo siya, unsa man siya? Usa ka tigsumbong ug usa ka
dakung bakakon. Karon, kung—kung sayup man ang ginasulti
ko, pasayloon ako sa Dios, pero namakak gyud siya. Ug usa ka
limbongan, wala gyud sukad og kapareho niya halos. Sa dihang
nagkuha siya og puntik-puntik nga mga sanga ug gibutang
ang mga niini diha sa tubig aron mahimong hinungdan nga
kadtong mga mabdos nga baka ug mga karnero didto manganak
og kabang nga mga karnero ug kabang nga mga baka, aron
mahiadto ang mga niini sa iyang kaugalingon—kaugalingong
mga kamot. . .Unsa pa’y gibuhat niya? Gisul-ob niya ang kupo
ni Esau ug usa ka panit-sa-karnero ug tanan nang uban pa,
ug miadto didto, ug nagpakaaron-ingnon nga siya si Esau sa
atubangan sa iyang buta nga amahan nga usa ka propeta. Husto
ba? Aba, medyo tikasan gyud siya; ingon niana gayud siya. Ug si
Esau usa ka. . .dili ko angay'ng—tingali dili ko angay’ng gisulti
kini sa ingon niana nga paagi. Kita n’yo? Wala nako tuyoa nga
isulti kini nga ingon niana. Ako—akong bakwion kana. Siya—
siya’y us-...siya—siya’y usa ka...Wala ko kabalo; kabalo na
mo kung unsa siya. Kita n’yo? Palandunga na lang ninyo mismo;
Akong. . .Siya'y usa—siya’y usa ka halangdong tawo sa Dios, ug
dili ko gustong mosulti og unsa mang dautan mahitungod kaniya
(nakita n’yo?), pero gipaningkamotan ko lang nga tumbokon ang
gagmay'ng—gagmay ng mga butang nga iyang gibuhat. Tan-awa
n’yo kung unsa siya ka maliputon. Bakakon ba? Oo, siya’y—siya’y

grabe gayud. Pero unsa man kadtong gipaningkamotan niyang
buhaton?

5  Tan-awa si Esau. Si Esau usa ka maayong tawo, matarung,
usa ka maayong miyembro sa simbahan sa karon. Unsa
ma’y gibuhat niya? Usa siya ka mangangayam. Nangayam
siya. . .Siyempre kaniadto, ingon niana ang ilang panginabuhi.
Ginabantayan niya ang mga panon sa mga baka para sa iyang
amahan. Buta na ang iyang amahan. Usa ka propeta, usa ka
propeta sa Ginoo nga buta ug gilimbongan sa kaugalingon
niyang anak, usa ka propeta, si Isaac; ngani pinaagi kaniya
miabot si Cristo. Mahimo n’yo siyang tawgon nga propeta,
miingon ang Biblia nga propeta siya. Ug buta? Nganong wala
man niya giayo ang iyang kaugalingon? Ug nganong wala man
siya nasayod nga si Esau kadto—nga si Jacob diay kadto imbis
nga si Esau? Kita n’yo? Wala ginasulti sa Dios ngadto sa Iyang
mga propeta ang tanan-tanan. Ginasulti lang Niya kanila kung
unsa ang buot Niya nga mahibaloan nila. Kita n’yo?

60 Aduna na’y ginaplano kaniadto ang Dios, ug kinahanglan
niyang ipamuhat kadto. Ang Dios...Kung itugyan mo ang
imong kaugalingon ngadto sa Dios, pabuhaton ka mismo sa Dios
sa Iyang plano.

61 Karon, matikdi n'yo ang iyang gibuhat, kung unsa ang
gibuhat niini nga tawo. Nangayam si Esau ug naningkamot nga
atimanon ang iyang luoy’'ng, tigulang na, og buta nga amahan; ug
si Jacob, daw sa, dili igsapayan kaniya kung unsa ma’y mahitabo
sa iyaha. Pero adunay usa ka butang nga gitinguha ni Jacob,
kana mao ang katungod sa pagkapanganay. Bisan unsa pa ang
dangatan, sa unsa mang paagi niya kini makuha, unsa man nga
lebel ang kinahanglan niyang maabot, ang pagkapanganay lang
gyud ang mahinungdanon kaniya. Ug si Esau pud, ang ingon
sa Biblia, gipakawalay-bili niya ang iyang pagkapanganay; mao
kana ang giingon sa Biblia. Ug miingon ang Biblia, “Gawas kon
adunay moabot nga usa ka walay pulos nga makihilawason sa
inyong taliwala, nga sama niadtong dautang tawo nga si Esau
nga glpakawalay bili ang iyang pagkapanganay ug gibaligya
kini para sa usa lang ka yahong nga sinabawan.

62 Karon, unsa ba ang pagkapanganay? Kini mao ang
katungod. Kana ang gipaningkamotan kong isulti kaninyo
karon. Ang Balaang Espiritu ang inyong Pagkapanganay; mao
kana ang inyong Pagkapanganay. Inyo kanang katungod nga
hinatag sa Dios. Karon, ginasulti sa mga tawo karong panahona,
“Mosimba ako. Pareho ra man ko ka buotan sa tapad nako. Apan
ako, manglihok nga sama sa usa kanila nga mga holy roller? Dili
gyud ko.” Bueno, ikaw nga Esau! Kita n’yo? Pareho lang kana, sa
pagsalikway sa pagkapanganay. Grabe, gibaylo niya kini para
sa usa lang ka yahong nga sinabawan. Ug ginabaligya ninyo
kini sa ka-. . .wala ko ginaingon nga kamo, kondili ginabaligya
kini sa kalibutan sa labi pang ubos nga bili kaysa niana.

63 Gigutom si Esau. Pero, nakita n’yo, kung ang pagkamaayo
ang mahinungdanon. . . Kung adunay tawo. . . Kung moadto kita
didto ug magpabilin sa tolda sulod sa—sa pipila ka adlaw, nan
mahibaloan gyud nato nga si Esau. . .Siguradong pilion gyud
nato si Esau. Kita n’yo? Pero sa kasingkasing ni Jacob gitinguha
gyud niya ang pagkapanganay. Wala siya’y pagtagad sa uban
pang butang; tungod ang ginatiguha man niya mao kadtong
pagkapanganay. Mao lang kadto ang gitinguha niya.

6¢ Ug gusto pud ni Esau nga mahimong usa ka buotan nga
tawo, ug atimanon ang tanang butang, ug buhaton ang tanan
nga husto, ug buhaton ang tanan nga sama sa...Usa siya ka
tinuod nga maayong legalista; si Esau. Gusto niya ang tanan
nga husto. Ug gitinguha ni Jacob ang usa ka butang, ug mao
kadto ang pagkapanganay, ug kadto lang ang gihatagan niya og
bili. Ug si Esau. . .Nakita n’yo ang nahitabo sa niining duha ka
batan-ong lalaki. Kita n’yo? Ug bisan kang Jacob naggikan ang
dose ka patriarca nga nahimugso, bueno, ang dose ka banay ni
Israel, gikan kang Jacob. Ug gitawag niya—ug gitawag sa Dios
si Jacob nga Iyang kaugalingong anak. Nakita n’yo ba ang buot
kong ipasabot?

65  Ang Espiritu Santo angay nga mao ang pinakaimportante
gayud para kaninyo kaysa sa tanang uban pang butang sa
kalibutan, kaysa inyong dungog, kaysa inyong kinabuhi, kaysa
inyong trabaho, kaysa bisan unsang butang nga aduna kamo.
Dili gyud kamo maghunong hangtud nga maangkon n’yo Kini.
Kinahanglan ninyong madawat Kini. Kinahanglan nga Kini
mao ang pinaka...Ug moingon kamo, “Bueno, nahadlok ako
nga basin ilang—hilabtan nila ang akong trabaho. Nahadlok ako
nga ang akong bana, ang akong...” Ayaw kamo’g kahadlok;
Kana kinahanglan ang mauna. Pasagdi ang uban pang butang.
Kana ang kinahanglan mauna. “Bueno, nagalaum ako nga
madawat ko Kini usa sa niining mga adlawa, Igsoong Branham.”
Dili nga usa sa niining mga adlawa, karon na mismo! Kini na
ang panahon. “Kini ang kinahanglan nga mauna sa dili pa ako—
sa dili pa ako mobuhat og unsa mang butang. Kinahanglan
nga maangkon ko Kini karon!” Desperado! Makatabang kana
aron matubag ang atong pangutana. Ikaw mis-...sa diha
nga mahimo ka nang desperado alang Niini, nga kinahanglan
maangkon mo gayud Kini o kung dili mamatay ka (kita n’yo?),
nan mao kana ang higayon nga maangkon mo Kini.

66 Adunay usa ka gamay'ng Judio dinhi kaniadto sa lungsod.
Wala ko kabalo kung nakaila ba mo kaniya o wala. Naayo siya
sa kanser. Gitagalan nila—gipapahawa nila siya. Ug sa dihang
nabautismohan siya sa Ngalan ni Jesus Cristo, pagkahuman
gipapahawa gayud nila siya, gipagawas siya sa nataran. Ug
unya miadto siya ug nagpamiyembro sa iglesiang Methodist.
Ug sa nahibaloan nila nga nabautismohan siya sa Ngalan ni
Jesus, ug gipagawas nila siya ngadto sa gawas nga zero ang

temperatura, nga halos diyes paubos ang temperatura, sa Ohio;
nagbutang na lang siya og usa ka higdaanan didto sa gawas
(Igsoong Fleeman, nadumduman mo siguro si Igsoong Vance, dili
ba?)—gipagawas siya, didto sa gawas, ug adunay bombahanan
sa tubig didto sa gawas, ug miingon kono, “Adunay igong tubig
aron mabautismohan ka pag-usab sa Ngalan ni Jesus, siguro.”

67 Bisan pa niana, gisugilon niya kanako ang usa ka mubong
estorya usa ka higayon. Ang ingon niya nga sa dihang kining
pipila ka mga tawo, ang iyang asawa—nagapuyo sila sa...Ug
natigum na niya ang iyang mga daang butang sa usa ka karaang
guba nga trak ug milarga na paingon sa lungsod. Ug miingon
ang iyang asawa, “Kabalo ka ba kung unsa? Angay unta diay nga
miinom ko og tubig adisir ako mibiya niadtong lugara.” Miingon,
“Givuhaw ako.”
Bueno, ingon niya, “Honey, adunay usa ka hydrant.”

Miingon, “Bueno, padayon lang usa hangtud nga makaabot
ka sa usa ka mas maayo nga lugar.” Nakita n’yo?

Ug miabante pa siya og diyutay, ug ingon niya, “Adunay usa
pa ka hydrant.”

Ang ingon, “Bueno, padayon lang sa.” Nakita n’yo?
68 Pero miingon, “Pagkahuman, sa pag-abot na niya ngadto
sa probinsya, wala na’y bombahanan og tubig.” Miingon,
“Nagtinguha na gyud siya nga—nga makainum og tubig.” Ug
miingon, “Wala magdugay, sa unahan didto sa uma adunay
usa ka karaang bombahanan og tubig, didto unahan sa uma,
nga agianan sa panon sa mga baka; ug nahadlok siya sa
mga baka.” Pero ingon niya, “Miingon kono ang iyang asawa,
‘Levi, kinahanglan ko gayud nga makainom!’” Busa ilang—iyang
gihunong ang sakyanan. Ug miingon, sa wala pa kono niya
mapahunong og ayo ang sakyanan, migawas na ang iyang asawa
ug nakatabok na sa koral. Gikinahanglan na gyud sa iyang
asawa nga makakuha og tubig. Ug sa diha nga mahimo nang
realidad ang Dios kanimo, sa dihang nagakauhaw ka na nga
sama niana, nga ang Dios gyud kana o kung dili mamatay ka,
tungod nga dili na nimo maagwanta, kung ingon niana aduna
gyu’y mahitabo. Kinahanglan—nga magseryoso na ka sa Dios.
Mao kana ang higayon nga imong—nga kini mahitabo.
69  Karon, ginalimbongan niining mga dautang espiritu ang
mga tawo. Ug kana nga mga espiritu, kasagaran relihiyoso
kaayo. Karon moingon mo, “Ang buot mong ipasabot,
relihiyoso?” Oo, sir! Nagatudlo pa gani og mga Kasulatan,
sa Biblia. Nagatudlo gayud sila.
70 Karon matikdi! Miadto si Jesus kaniadto sa usa ka grupo sa
kalalakin-an nga mga balaang saserdote; ug bug-os gayud nilang
ginatuman ang mga kasugoan; ug sila gayu’y, relihiyoso kaayo.
Ug si Jesus—gitawag sila ni Juan, ang ingon, “Kamong mga
kaliwat sa mga bitin (kana’y mga bitin), kinsa ma’y nagpasidaan

kaninyo sa pagkalagiw gikan sa kapungot nga umaabot?” Sa
dihang nakita sila ni Jesus, miingon Siya, “Ang yawa mao ang
inyong amahan.” Ang Dios ang nagsulti niadto. Sila’y ingon
gayud ka relihiyoso.

1 Hinumdumi, sa dihang—ginakuha sa yawa ang iyang tawo,
pero dili ang iyang espiritu. Ginakuha pud sa Dios ang Iyang
tawo pero dili gayud ang Iyang Espiritu. Kita n’yo? Nagaabot
ang Balaang Espiritu sa inyong kinabuhi ug ginapabalaan ang
inyong espiritu, nagakinabuhi pinaagi kaninyo, ug ginahatagan
kamo og gahum sa pagkinabuhi. Pero sa dihang—sa dihang
mobiya na ang inyong espiritu, magapabilin ang inyong espiritu
nga kauban sa Dios; pero ang Balaang Espiritu nga anaa kaninyo
moanha sa ubang tawo, ug sa ubang tawo, ug sa ubang. . .

72 Ngani ang Espiritu nga anaa kang Elias kaniadto miabot
man kang Eliseo, nga doble nga bahin Niini; pito ka gatus ka
tuig human niadto o walo ka gatus ka tuig human niadto miabot
na pud kang Juan Bautista, nga nagpalihok kaniya...Tan-
awa kung unsa si Elias, tan-awa kung unsa si Elias kaniadto:
dakuon nga tigulang nga balhiboong lalaki, nalukop siya og
balbas; nagsul-ob og panit-sa-karnero, nga mora’g ulod, ang
iyang nawong mora’g ingon niana ang hitsura, nagalakaw didto
nga adunay dakung panit nga nakaputos kaniya, ang iyang
mga bakus mora’g—nakabakus sa iyang hawak, nga nakaingon
niini. Kung inyong. . . Kung moadto siya sa inyong balay tingali
moingon gyud kamo, “Ooo, grabe! Tawga dayon ang pulis.
Adunay usa ka lalaki nga nagtindog atubangan sa akong
pultahan.” Pero usa kadto ka propeta sa Ginoo. Sigurado gayud!
Ug dayon, sa dihang namatay siya, miabot ang doble nga bahin
sa iyang Espiritu ngadto kang Elias; ug dayon walo ka gatus
ka tuig human niadto miabot na pud kini kang Juan Bautista
ug nagpalihok kang Juan nga tukma gayud sa ilang paglihok
kaniadto, tungod kay ang Espiritu man Kadto ni Elias.

3 Bueno, kung ang espiritu ni Elias nga anaa kang Juan
nagtukmod mismo kang Juan nga manglihok nga sama kang
Elias, nan ang Espiritu sa Dios nga anaa kaninyo magatukmod
pud kaninyo nga manglihok nga sama ni Jesus. Karon, dinha
ninyo makaplagan ang Balaang Espiritu. Kita n’yo? Ingon niana
ang ginabuhat sa Balaang Espiritu. Ginahimo kamo Niini nga
maaghop, ginahimo kamong mapainubsanon, ginahimo kamong
mapasayloon.

% Mahimo kaha nilang birahon ang mga balbas gikan sa imong
nawong, kung aduna ka niana, birahon ang mga niini ug lud-an
ang imong nawong, sa dihang aduna ka’y gahum para tawgon
ang usa ka—panon sa mga Manulonda? Mahimo mo kaha kana
tungod sa gugma para sa mga tawo nga ginalud-an ang imong
nawong? Mahimo mo kaha kana? Kung adunay tawo nga basta
na lang moduol kanimo ug moingon, “Hoy, ikaw nga hipokrito!”
ug sagpaon ka sa pikas bahin sa nawong, mahimo kaha nimong

mag-ampo para sa ilang kapasayloan? Karon, mao gyud kana
ang pagsalig—pagpamatuod kung anaa na kaninyo ang Balaang
Espiritu o wala. Kita n’yo? Sa dihang adunay magsulti og butang
nga dautan batok sa usa ka tawo, usahay kana pa gyu'ng
nagaangkon nga anaa kaniya ang Balaang Espiritu, “Manimalus
gyud ako kaniya bisan pa kung moabot kini sa akong kaulahiang
adlaw.” Kita n’yo? Karon, dinha ninyo masuta kung aduna ba
kamo og Balaang Espiritu. Kita n’yo? “Bulahan kamo sa dihang
pagasultihan kamo sa tawo sa tanang matang sa kadautan
nga lonlon kabakakan tungod sa Akong Ngalan.” Pero kon
moadto kamo og manimalus kanila? Dili gayud! “Managmaya ug
managkalipay kamo, kay sa ingon niini ginalutos nila ang mga
propeta nga nanghiuna kaninyo.” Kita n’yo?

75 Pag adunay mosulti og dautan mahitungod kaninyo, isulti
ninyo ang butang nga maayo. Kung dili kamo makasulti og
maayo mahitungod kanila, nan ayaw na lang pagsulti og
bisan unsa. Pasagdan n’yo na lang. Kita n’yo? Ug dayon, inig
mahuwasan na kamo, iampo n’yo sila.

76 Kung adunay usa ka butang sa akong kinabuhi nga
nakatabang kanako aron masabtan nga ang Balaang Espiritu
miabot kanako didto niadtong adlawa, mao kana. Mainiton
ang akong ulo kaniadto, masuk-anon, Irish man gud sa isigka-
bahin. Ug pirmi gyud ko kaniadto nga dili makakaon halos,
tungod kanunay mang masamdan ang akong baba pag adunay
mosumbag niini, makiglalis man gud ko diin dili ako angay'ng
makiglalis. Ngani nabuak na ang pipila sa akong mga ngipon
ug gipastahan na lang kini tungod nga ako—misulti man
ako diin dili unta ako angay’'ng mosulti (nakita n’yo?) ug
nagsulti og mga butang...Kanunay gyud nga malambigit sa
problema. Ug miingon ko. . .Adunay miingon kanako, kadtong
akong magtutudlo sa eskwelahan, miingon siya. ..Miingon ko,
“Gining, ako—ako—dili ko man gud mapugngan.” Kita n’yo,
pirmi kong malambigit sa problema. Ug miingon ko, “Dili
ko mapugngan.” Ang luoy'ng Inahang Temple, mitaliwan na
intawon siya ngadto sa Himaya niadtong miaging adlaw.

Ug miingon siya, “Bueno, tan-awa Dong.” Gisabak niya ako
sa iyang sabakan, ug gialsa niya ako sa iyang mga bukton ug
misugod sa paghilak. Unang higayon kadto nga nasinati ko ang
ingon niadto nga gugma gikan sa usa ka tawo, sa usa ka tigulang
nga babaye. Mihilak siya mismo sa akong atubangan. Miingon
siya, “Billy, aduna ko’y buhaton para kanimo, Dong; hatagan ta
ka og usa ka gamay’'ng pisi.” Ug miingon, “Kung sulongon ka sa
bisan kinsa nianang mga batan-ong lalaki...”

7 Gibansagan man gud ako nga, “corn-cracker,” kay taga-
Kentucky lagi ko, kabalo na mo, ug—ug. . .ako kaniadto—dili
gyud nindot ang akong pagpangbisti. Ug ginakataw-an nila ang
akong buhok, nga nakadunghay nga halos pareho ka taas niini
karon, ug nakadunghay sa akong nawong. Ug dili gyud maayo

ang akong naagian, kabalo na mo. Ug—ug kulatahon nila ako
ug sagpaon ako. Unsa mang orasa nga moinit ang ulo ni bisan
kinsa, moduol lang sila, ug basta na lang kong kwelyohan, ug
sagpaon ako. Ug ania ako. Kita n’yo? Ug sa—busa tungod niana—
ug mag-away gyud. Ug kung kami—napaingon pa gani kami,
makigdinunggabay pa gani ako ug tanan na.

8 Ug mikuha pa gani ako og usa ka ripleng Winchester ug
gition kini, ipabuto na unta ngadto sa upat o lima ka batan-ong
lalaki, tungod sa pagpangulata kanako hangtud nga halos dili
na ko makatindog. Napatay ko na tingali ang matag usa kanila
kung dili pa tungod sa Dios. Gipunit ko kadtong mga bala nga
nangahulog sa yuta, gikarga pag-usab sa pusil; maayo gihapon
ang pagbuto. Kita n’yo? Tingali’g nahimo na akong mamumuno
sa lima ka tawo, siguro, o sa lima ka batan-ong lalaki.

" Mga dose anyos pa lang ako kaniadto, og mainiton ang
ulo! Ug miingon ang magtutudlo, “Dawata kining gamay'ng
pisi, Billy, ug sa matag higayon nga masuko ka, mohunong ka
lang ug maghigot og nuebe ka higot nianang pisi.” Miingon,
“Pagbuhaton nimo kana, dayon dad-a sa ako ang maong pisi.
Sigurado ako nga mawala na ang imong pagkamainiton og ulo.”

80  Miingon ko, “Mrs. Whalen, sigurado kong buotan kaayo
ka.” Ingon ko, “Ako—akong sulayan kini.” Kita n’yo? (O si Mrs.
Temple diay; ang nasulti ko Mrs. Whalen. Ang akong nasulti
Mrs. . .si Mr. Whalen usa siya ka magtutudlo dinhi kaniadto.)
Busa ako—akong gisulod sa akong bulsa ang pisi. Ug wala pa
gani og singko minutos nga nakagawas ko sa nataran aduna
na dayo’y misumbag kanako. Bueno, dasmagan ko na unta—
balusan ko na unta sila, kabalo na mo. Pero gikuha nako ang
akong pisi; ug misugod akong naghigot og usa ka higot; pero
akong gilabay ang pisi, ug nakigsumbagay gyud ko. Kita n’yo?
Dili gyud nako mahimo. Kita n’yo?

81 Ug miingon ko, “Dili gyud ako mahimong Cristohanon.”
Pero sultihan ko kamo, niadtong gabhiona didto sa Ohio Avenue
sa dihang mikunsad kanako ang Balaang Espiritu, gitapos
niadto ang akong pagkamainiton og ulo. Tapos na kadto.
Miingon ko, “Dili ko gayud mahimo. Dili gayud ako mahimong
usa ka Cristohanon, tungod kay dili ko man kana mabuntog,”
miingon ko, “butang kini nga kinaiyanhon na kanako.” Miingon
ko, “Aba, mainiton gyud ang ulo sa akong amahan; ug—ug
ang akong inahan, nga mistisang Indian, aduna pu’y kainit sa
ulo nga makig-away gyud nga grabe mosupak.” Miingon ko,
“Ako? Oh, ako. . . Aba, pag-unahan ako ni kinsa man siguradong
makaagum gyud; kana lang.” Miingon ko, “Kung kinahanglan pa
nako nga mosaka og hagdanan para balusan sila,” miingon ko,
“Buhaton ko gayud.” Kita n’yo?

82 Pero karon, guyoron man ninyo ako pagawas didto ug
kulatahon ako ug. ..Kita n'yo? Ngano man? Dili na ako Kkini!

Unsa ba ang ginapaningkamotan kong ipatin-aw dinhi? Aduna
gyu’y butang nga nahitabo. Kadtong kanhing gahum, ang
kanhing William Branham namatay na, ug adunay Usa nga
misulod. [Blangko nga bahin sa teyp—Ed.] Ug ginahimo ako
Niini nga malooy sa akong kaaway. Kung adunay tawo nga
mobuhat og sayup kanako, dili gyud ako mag-ampo batok
kanila, ginaampo ko hinoon sila. Ug didto gihatag sa Balaang
Espiritu ang pagpamatuod niadtong miaging gabii sa New
England, sa wala pa kini mahitabo dinhi. Sa dihang—sa dihang
naghatag Siya og gahum, nga ang ingon, “Isulti lang kung unsa
ang gusto mong mahitabo kanila.” Ingon niana ang nahitabo. . .
Ug mitan-aw ako didto, ug miingon ko, “Gipasaylo ko kamo.”
Ingon niana mismo ang gusto Niya. Kita n’yo? Pasayloa n’yo
ang inyong mga kaaway. Kita n’yo? Kana ang mga espiritu ng
nagapahimo kaninyo nga dautan. Mao nga bantayi n’yo kana nga
mga espiritu.

83 Ania miabot ang usa ka tawo. Atua siya nagapuyo sa usa
ka lubnganan. pag adunay moagi, gukdon niya ug bugnoon sila,
ang ingon sa Biblia. Walay bisan kinsa—peligroso kaayo siya
hangtud nga wala na’y mangahas nga moagi niadtong dalana.
Pero usa niana ka adlaw adunay mas gamhanang Gahum ang
miagi. Gihuptan kining buang og pagdumot, dautang tinguha,
yawa, daghan kaayo sila nga nagalakaw-lakaw, daku nga lalaki.
Moadto ang mga tawo didto, ug magdala’g kasundalohan,
gapuson siya gamit ang kadena; pero mabugto ra niya ang
kadena. Ug tungod anaa man kaniya ang yawa. Ingon niana
siya. Dili siya ordinaryo. Tingali’g nahimo siya—nahimo gayud
siya nga diosdios sa Jeffersonville High School. Sigurado gayud!
Atua siya, ang tanang dakuon nga...O kaha pipila niining
mga kabatan-onan, kabalo na mo, “Oh, siya’y tinuod gyud nga
lalaki.” Nakakita na ako og lalaki nga motimbang og duha ka
gatus ka libra pero wala gyu’y ni usa ka tipik sa pagkalalaki diha
kanila. Dili kana pagkalalaki, kabangis lang kana. Kita n’yo?

8¢ Pero adunay usa ka gamay kaayo, nga lalaking bakuon ang
abaga nga miagi niadtong dalana usa niana ka adlaw, medyo
nakatikubo (ang ingon sa Biblia walay katahum aron atong
tinguhaon Siya, traynta anyos ang panuigon pero mora na’g
lagpas singkwenta), nga nagalakaw didto sa dalan usa niana
ka adlaw. Ug midagan kining tawong buang aron tagbuon
Siya. Miingon, “Dasmagan ko lang kanang gamay’'ng lalaki ug
lubagon siya.” Apan, oh, grabe, sa dihang naatubang niya ang
maong Tawo, mihapa siya diha sa Iyang tiilan. Silang mga
yawa bug-os gyud siyang gihuptan. . . Karon tan-awa. Niadtong
adlawa. . .Bug-os gyud siyang giyawaan. . .

85 Karon ania, gusto kong ipatuhop kini—para kaninyo.
Siya’y—ang maong lalaki bug-os gayud napailalum sa yawa,
hangtud nga gigamit sa yawa ang dila niini para mosulti. Karon,
mahimo kamong bug-os nga mahitugyan sa Dios hangtud nga

mahimo nang gamiton sa Dios ang inyong dila aron sa pagsulti.
Husto kana! Kana ang akong ginaangkon. Ang unsa man nga
wali nga akong giwali nga adunay bili, tungod nga nahitugyan
ako, naipadaplin si William Branham, ug aron si Cristo ang
mokontrolar ug mosugod sa pagsulti. Kita n’yo? Ug makasulti
Siya sa pinulongan.

8 Karon matikdi. Bug-os gyud gihuptan ang maong tawo
niadtong dautang espiritu, ug hilabihan ka duol kadtong espiritu
hangtud nga...Nasayod kadtong mga demonyo nga miabot
na ang ilang oras, tungod kay natagbo nila ang gugma. Kita
n’yo? Ug miingon sila, “Sulayan nato siya.” Ug ang tanan. ..
Karon, matikdi n’yo kung unsay nahitabo. Ingon niya, “Aba,
nasayod kami kung kinsa ka. Nganong anaa man ka nianang
gamay kaayo nga lawas, medyo gamay'ng mahuyang nga lalaki?”
Miingon, “Nganong mianhi man ka nga ingon niana?” Miingon,
“Nasayod kami kung kinsa ka. Ikaw mao ang balaan sa Israel, ug
nganong imong. . .?” (Karon matikdi! Kung dili kamo motoo nga
adunay umaabot nga pagsakit para sa mga yawa, nan paminawa
ninyo ang mga niini nga ginapahayag kini.) “Nganong mianhi
ka aron ba sa pagpaantus na kanamo bisan dili pa miabot ang
panahon?” Nasayod sila nga aduna gyu’y umaabot nga pagsakit.
“Nganong mianhi ka aron sa pagpaantus kanamo sa dili pa
miabot ang panahon?” Kita n’yo?

Ug miingon si Jesus, “Unsay imong ngalan?” Nasayod Siya;
gusto lang Niya nga ipahayag nila mismo.

Miingon, “Mga Legion kami, kay daghan man kami.” Ingon
niya, “Kung pagulaon mo kami gikan niini nga tawo...”

87  Tan-awa, usa ka gamay’'ng mahuyang nga lalaki nga sama
ni Jesus ang nagatindog didto (kita n’yo?), ug kaatbang ang
usa ka lalaki nga arang latigohon ang halos usa ka panon sa
kasundalohan; dili gani siya mahimong gapuson sa mga kadena.
Kita n’yo, mao nga dili importante ang pisikal nga kusog. Dili
kana ang mahinungdanon. Kondili ang gahum mismo sa Balaang
Espiritu nga anaa sa inyong kinabuhi mao ang mahinungdanon.
Kita n’yo?

8 Ingon niya, “Ayaw kami paantusa nga wala pa moabot ang
oras; pero kung pagulaon mo kami. . . (Tan-awa ninyo ang ilang
kabangis, ang kadautan.) Kung pagulaon mo kami, ayaw kami
nga basta na lang pasagdi sa kalibutan, kay malisud isulti kung
asa kami nga tawo mosulod. Kung pagulaon mo kami. . . Gusto
namong mosulod sa usa ka tawo; gusto namong mobuhat pa
og usa ka butang; gusto namong mobuhat og dugang pa nga
kadautan.” Ingon niana ang yawa. “Balikan ko siya. Hmm!” Kita
n’yo? Ingon niana ang yawa. “Manimalus ako kaniya.” Kita n’yo?
Hinumdumi, ang inyong igsoon kana nga nagatindog dinha, pero
nakasulod lang kaniya ang yawa. Kita n’yo? “Magbuhat kita og
dautan nga butang. Mahimo natong paantuson kining mga taga-

Gadara tungod niini,” tingali’g kana ang gisulti sa pangulo, o
sa usa kanila. Miingon, “Mangadto kita nianang panon sa mga
baboy.”

89 Miingon si Jesus, “Bumiya na kamo. Ug gumula kamo gikan
kaniya!” Oh, grabe! Gamay lang nga lalaki nga nakigsulti sa usa
ka dakung panon sa mga yawa. “Gumula kamo gikan kaniya!
Bumiya na kamo.” Ug misulod sila niadtong mga baboy didto,
ug wala mahimutang ang mga baboy, naghinungdan kadto nga
magsalimuang ang mga baboy. Ug mipaingon ang mga baboy
ngadto sa suba, ug nangalumos sa suba, gilumsan ang ilang
kaugalingon didto sa suba. Dili ba husto kana?

9  Bueno, sa dihang nangalumos sila. . .Siyempre nanggawas
ang mga yawa gikan kanila, kay gipatay man niini ang mga
baboy. Naghinungdan lang kadto nga magsalimuang ang mga
baboy. Kalit lang giatake ang mga niini sa kainit sa ulo sama ni
bisan kinsa. Nakakita na ba kamo og usa ka tawo nga miulbo ang
kainit sa ulo? Bueno, ingon niana gayud—ingon niana gayud kini.
Ingon niana mismo silang mga yawa. Ingon niana ang nahitabo
kanila. Kung makakita kamo og usa kanila nga mosilaub ang
kasuko, moingon mo, “Uh huh, kabalo na ko kung unsa ang
nahitabo kaniadto sa Gadara.” Kita n’yo? Eksakto gayud. Kon
may pipila pa nga mosulod, siya’y bug-os na gyud nga mabuang;
kay isulti sa inyo sa doktor sa medisina nga ang kainit sa ulo
mao’y unang hugna sa pagkabuang. Kana ang ginasulti sa Mayo,
ang unang hugna kono sa pagkabuang.

91 Igsoong Pat, tingali’g binagis kana. Pero mao lang kana ang
kutob sa akong nahibaloan, nga wala gyud damha. Sige.

102. Mga Taga-Roma sa ika-7 nga kapitulo, sa ika-25 nga
bersekulo.

92 Kinahanglan kong...Nalimtan ko lang, gitan-aw ko na
kana niadtong miaging adlaw sa dihang nadawat ko Kkini,
pero nalimtan ko lang kung unsa kini. Tubagon nato kining
pangutana sa niining minahal nga tawo kung mahimo nato. Mga
Taga-Roma 7:22, sige, o :25, diay pasayloa ko. Mga Taga-Roma
7...Dungan man gud nakong napakli ang duha ka panid. Mao
kana’y hinungdan nga. . .

Nagapasalamat ako sa Dios pinaagi kang Jesus Cristo
nga atong Ginoo. Sa ingon niana—sa ingon niana uban
ang salabutan—uban ang—ang salabutan ako gayud
nagaalagad sa kasugoan sa Dios; apan uban ang unod
nahiulipon sa kasugoan sa sala.

Karon, kadali lang. Wala ko kana nabasa sa husto.

Nagapasalamat ako sa Dios pinaagi kang Jesus Cristo
nga atong Ginoo. Sa ingon niana uban ang salabutan. . .
(Oo, husto kana.). . .ako gayud nagaalagad sa kasugoan
sa Dios; apan uban ang unod nahiulipon sa kasugoan sa
sala.

9 Bueno. Mao kana mismo ang gisulti ni Pablo sa
makadaghang higayon. Sa diha nga mobuhat ako og maayo,
anaa ang dautan. Kita n’yo? Ingon niana usab ang inyong
ginabuhat. Pinaagi sa inyong salabutan, kana ang inyong
kasingkasing. Kita n’yo? Karon hinumdumi, dili kamo
nagahunahuna pinaagi sa inyong salabutan; dili usab kamo
makakita pinaagi sa inyong mga mata. Dili usab kamo. ..
Kamo—makakita kamo pinaagi sa inyong kasingkasing.
Nasayod ba mo niana? Kabalo ba mo nga ang inyong
kasingkasing adunay usa pa ka tawo sa sulod niini gawas
sa inyong kaugalingon? Bag-o lang kana nadiskubrehan sa
siyensiya mga upat na ka tuig ang milabay, kabalo mo. Ang
gamay’'ng lawak sa kasingkasing, ginaingon nila nga ginapuy-
an sa kalag.

9 Nadungog na ba ninyo ang bahin sa ilalum-nga-
panimuot? Pagmosugod ka og buhat og unsa mang butang,
ug maghunahuna ka, “Oh, taphaw ra ang buhaton ko niini,”
apan lahi ang ginasulti sa inyong ilalum-nga-panimuot.

9 Mahimo silang mogamit og usa ka aparato nga makaila og
bakak. . .Nakita ko ang suod kong higala, si Attorney Robinson,
nga nagalingkod dinha sa luyo. Ug wala ko kabalo kung
nakakita na ba siya niini nga gipahigayon o wala pa, pero
nahitabo nga ako kining—nasulayan—nga gibutang kini kanako
usa ka higayon, mahitungod niining Manulonda sa Ginoo dinhi.
Ug magbutang sila kanimo og aparatong makaila og bakak,
ug paningkamotan mo nga—nga magpahayag kutob sa imong
nahibaloan, sa pinakamaayong paagi nga mahimo mo, nga
hapsay ug hinashasan gayud, nga wala mo gibuhat ang ingon
niini-ug ingon niana nga butang—usa ka kriminal. Motingog
dayon ang aparato nga makaila og bakak ug moingon nga
namakak ka. Kita n’yo? Ngano man? Tungod sa pagkurogkurog
sa inyong mga ugat nga namatikdan nianang aparato nga
makaila og bakak. Kita n’yo? Isulti niini—niini kaninyo. Tungod
kay ngano man? Wala gibuhat ang tawo kaniadto sa iyang
orihinal nga sinugdanan aron mamakak. Ang sala ug ang
yawa mismo nga anaa kaninyo ang nagatukmod kaninyo nga
mamakak. Kita n’yo?

9 Dili kamo—ang pagkabuhat kaninyo dili mamakak. Kana
ang hinungdan nga kinahanglan ninyong mabuhi pag-usab,
tungod kay gibuhat man kamo, gibuhat aron mabuhi hangtud
sa kahangturan, og mabuhi sa kanunay. Apan kita n’yo, misulod
ang sala ug naghatud og kamatayon sa lawas. Ug dayon,
sa dihang nakasulod ang sala ug naghatud og kamatayon sa
lawas, siyempre, siguradong mamatay gyud ang lawas. Apan
kini, sa sulod dinha mahimong mopuyo ang Kinabuhing Walay
Katapusan, sa diha nga mabag-o na kining espiritu sa sulod
ninyo ug aduna na kamo’y Kinabuhing Walay Katapusan.
Pagabanhawon sa Dios kana nga lawas sa kaulahiang adlaw.

Miingon Siya nga buhaton Niya kini.

97 Busa pinaagi sa akong salabutan—ang salabutan. . .miingon
Siya sa laing bahin, “Sa tan-aw ko anaa kanako ang salabutan
nga iya ni Cristo.” Karon, sa niana nga salabutan ginaalagaran
ninyo—uban ang salabutan ni Cristo ginaalagaran ninyo ang
Dios. Kita n’yo, ang kinasuloran nga bahin (kita n’yo?), sa
kinasuloran nga bahin, ginaalagaran n’yo ang Dios. Kana ang
ilalum-nga-panimuot, dinha napahimutang ang pagtoo.

9% Gusto kong mangutana kaninyo. Tingali daghan nang
higayon nga kamong mga ania karon, daghan kaninyo ang
nakasinati na og mga higayon nga inyong—mnahibalo kamo
nga aduna gyu'y butang nga mahitabo. Daw sa imposible nga
mahitabo, pero nahibalo gyud ka nga mahitabo kana. Nasinati
na ba ninyo ang ingon-ana? Kana ang pagtoo, ang ilalum-nga-
panimuot nga nagapamuhat.

Karon, kung medyo nagainit na dinhi, mahimo na ninyong
paubuson ang temperatura nianang aparato dinha, kung medyo
nagainit na para sa inyo.

99 Karon, dinha nianang ilalum-nga-panimuot (kita n’yo?),
dinha kon diin ang inyong salabutan. . .Bueno miingon si Jesus,
“Gawas kung ang tawo matawo pag-usab...” (Karon, dili kana
mao’y akong ginapunto.) “Sa pagkatinuod, sa pagkatinuod,
magaingon Ako kaninyo, gawas kung ang tawo matawo pag-
usab dili gayud siya makakita sa Gingharian sa Dios.” Karon,
dili ninyo makita ang Gingharian sa Dios, tungod kay ang
Gingharian sa Dios mao man ang Balaang Espiritu. “Ang uban
nga nagatindog dinhi dili makasinati og kamatayon hangtud
nga makita nila ang Gingharian nga nagaabot diha sa gahum,”
ang ingon Niya. Kung ingon-ana, “Ang Gingharian sa Dios,”
ang ingon sa Biblia, “anaa sa sulod ninyo.” Anaa Kini sa sulod
ninyo, ang Balaang Espiritu, ug dili ninyo makita kana pinaagi
sa inyong mga mata. Busa ang buot ipasabot sa makita mao’y
“ang masabtan.”

100 Mitan-aw na ba kamo sa unsa mang butang, nga sa pagtan-
aw ninyo mismo niini, miingon mo, “Bueno, dili gyud nako
makita kini.” Kita n’yo? “Dili gyud nako makita kini.” Ang
buot n’yong ipasabot nga dili n’yo kini masabtan. Kita n’yo,
kita n’yo? Dili n’yo kini masabtan. Ang makakita mao’y “ang
makasabot.” Pero pinaagi sa inyong mga mata nagatan-aw kamo
sa bisan unsang butang. Apan pinaagi sa kinasuloran ninyo,
kamo makasabot, makakita kamo pinaagi niana. Kita n’yo?
Pinaagi sa mga mata sa Dios kamo nagatan-aw.

101 Ug karon, kupti lang sa ang inyong punto karon. Ania ang
usa nga maanindot kung andam na kamo para niini: Nagatan-
aw ang Cristohanon sa mga butang nga dili niya makita pinaagi
sa iyang mga mata (kita n’yo?), kay nagatan-aw man kita sa
mga dili-makita. Kita n’yo? Giunsa man ninyo pagtan-aw niini?

Pinaagi sa inyong mga mata sa kinasuloran. Makita n’yo kini
pinaagi sa pagtoo. Ug karon, aron pamatud-an kana: ang tibuok
hinagiban sa Cristohanon naglangkob sa dili-makita nga mga
kinaiyahan. Unsa man ang hinagiban sa usa ka Cristohanon?
Adunay nagaingon, “Ang pagpakakita mao ang pagtoo.” Dili
gyud mamahimong Cristohanon kana nga tawo, tungod kay ang
hinagiban sa Cristohanon naglangkob man niini: gugma. Nakita
na ba ninyo kana? Nakita na ninyo kana nga nagapamuhat,
apan wala pa ninyo nakita sukad-sukad ang gugma. Kung
mahimo ninyo, ipagawas ninyo ang inyong bahin sa gugma ug
ipakita n’yo kanako ang hitsura niini. Kita n’yo? Gugma, gugma,
kalipay, pakigdait, pagkamapuanguron, pagkamaayo, kaaghop,
pagtoo—pagtoo, pagkamalulot (kita n’yo?); ang tibuok hinagiban
sa Cristohanon dili makita sa natural nga mata, apan masabtan
kini sa kasingkasing! Mao kana. Mao kana.

102 Mao nga miingon si Pablo, “Sa akong salabutan. . .(‘Ug anaa
kanako ang salabutan ni Cristo,” nakita n’yo, ang ingon niya.)
Ginaalagaran ko ang Dios pinaagi sa akong salabutan, apan ang
akong unod (giunsa niya kana pagsulti dinha sa katapusan?)—
apan pinaagi sa unod, anaa sa kasugoan sa sala.” Unsa man
kini? Ginasulti sa akong unod karong gabhiona, “Kapoy ka na
kaayo. Sakit na kaayo ang imong tutunlan. Ngani ikaw—dugay
baya kang nahanginan karong adlawa. Ayaw na lang pagsimba
karong gabhiona.” Ingon niana ang balaod sa unod. “Mas maayo
pa nga tawgan mo na lang sila ug sultihan si Igsoong Neville
nga. . .Ipadala mo na lang ang mga pangutana ug sultihi siya
nga tubagon ang mga niini.” Apan nakita n’yo, nagsaad man ako
nga buhaton kini. Kita n’yo?

103 Karon, ang akong salabutan, sa kinasuloran miingon ang
Balaang Espiritu, “Tumana ang imong saad.”

Apan ang ingon pud sa unod, “Kapoy ka na kaayo.” Kita
n’yo?

104 Karon, moingon ang unod, “Karon, dili man kinahanglan,
matahum ka nga gamay’'ng bata, ikaw ang pinakamatahum
nga bata sa eskwelahan. Karon, ayaw hatagi og unsa mang
pagtagad kanang holy roller mo nga inahan o kanang panatikong
amahan. Kita mo? Ikaw ang pinakaguwapa nga batang babaye
sa eskwelahan.” “Ikaw ang pinaka-ambongan nga lalaki, ang
pinakaguwapo nga batang lalaki, ang pinaka pormado. Ikaw
ang pinakailado sa siyudad.” Nakita n’yo? Ingon niana—ingon
niana...Ug ginatugyan mo ang imong mga unod ngadto niana,
ug unsa ma’y imong dangatan? Paingon gyud sa kapildihan sa
tanang higayon. Kita n’yo?

105 Miingon si Pablo, “Ang akong unod nagatinguha nga—
nagatinguha sa kanunay nga magpatuyang ngadto niana.” Ingon
niana usab ang inyong unod. Kita n’yo? Apan ginadaug sa
balaod sa Espiritu sa Dios sulod sa kasingkasing ang unod ug

ginapatuman ang lawas kung unsa ang ginasulti sa kasingkasing
nga pagabuhaton. Alleluyah!

106 Tan-awa, busa kung ingon niana ang buhaton niini sa usa ka
makasasala, nan dili ba kana magpulos para sa sakit usab? Ang
balaod sa Espiritu sa Dios sulod sa kasingkasing nasayod nga
“Pinaagi sa Iyang mga labod kita nangaayo,” nagatindog sila sa
ilang gahum ug ginapasunod kanila ang sakit sa lawas, tungod
kay usa kini ka yawa. Mao kana. Whew! Adunay krema dinha
nga ingon niana ka baga. Sultihan ko kamo. Ingon niana. Kita
n’'yo?

107 Karon, ang balaod sa sala ug kamatayon nagapamuhat
diha sa inyong unod, apan ang balaod sa Espiritu sa
Kinabuhi nagapamuhat diha sa inyong kasingkasing. Busa
ang inyong kasingkasing, ang inyong espiritu sa sulod sa inyong
kasingkasing mao’y magapasunod sa inyong lawas sa kung
unsay ginasulti niini nga buhaton. Eksakto gayud. Bueno, mao
kana ang gisulti ni Pablo. Ang unod sa kanunay, “Gikapoy na
kaayo ko; dili nako mahimo; dili ako igo; dili ko kini mahimo.”

Miingon ako kang—kang Loyce o—o kang Delores, o
kang kinsa man nga nagapakig-istorya kanako mahitungod sa
Espiritu Santo, mahitungod sa usa ka butang o uban pa nga sama
niana, miingon ko—miingon, “Unsa...”

Miingon si Dolores, “Unsa—unsa kaha ang nagpahinungdan
kanako nga mobati og ingon niana sa oras mismo nga angay unta
nga maayo ang akong bation?”

108 Miingon ko, “Ang yawa. Nakita man ka niya nga andam
nang dawaton Kini. Ingon sa yawa, ‘Magpahimutang ako og
gamay'ng pangpadiskurahi kaniya: Phew! Paypayan siya og
diyutay, kabalo na mo, aron medyo pabugnawon og diyutay.
Kita n’yo? Pero oh, grabe, sa nianang higayon ikaw mobangon!
Angkona ang imong mga katungod nga hinatag sa Dios.”
Ingon niana ang buot ipasabot ni Pablo. Kita n’yo? Ang...“Sa
kanunay kung,” ang ingon niya, “Sa higayon nga buot kong
mobuhat og maayo, anaa ang dautan.”

109 Sultihan ko kamo kung unsay inyong buhaton. Namatikdan
ko kini, kami sa akong asawa. . .Ug dalion ko na, kay aduna na
lang ako’y pipila ka minuto, ug aduna pa ako’y dagkung mga
pangutana dinhi. Dili ko gusto nga langanon kamo pag-ayo,
apan gusto kong tubagon ang inyong mga pangutana kutob sa
akong mahimo.

110 Matikdi! Mahimong mosugod ako sa buntag, ug moingon
nga moadto na ko, gipangunahan ako sa Ginoo nga moadto
sa usa ka lugar para sa usa ka panagtigum, bueno, igsoon,
pagbantay kay tanan na lang nga butang mahitabo. O mahimong
papabalikon ako sa balay, ug aduna ma’y miabot nga usa ka
tawag gikan sa halayo. Karon, kinahanglan ko nang mag-ampo
para sa maong may sakit. Mokapyot dayon ang gamay'ng si

Joseph sa ibabaw sa akong liog. Mangutana pud kanako si Sarah.
Samtang magtugtog si Becky sa piyano. Moingon ko, “Sh, sh,
sh!” Ipandong ang akong kamot, “Agoy, sh, sh, sh, akong—mag-
ampo si Daddy alang sa may sakit.”

“Bueno, Daddy, tan-awa; gibuhat man gud ni Joe ang ingon
niini...” Nakita n’yo? Basta na lang kana mosugod. Ug sa
dihadiha nga mahuman na ang pag-ampo, gikuha na sa mga bata
ang ilang mga dulaan ug buotan na kaayo ug nagadula na lang.
Ang yawa kana. Siguro gayud.

111 Ug dayon moduol ako ug moingon, “Joseph, dili mo angay
buhaton ang ingon-aning butang.” Ug kabalo mo, mahibaloan
mo na lang, naandan na niya. Ug mapalgan n’yo sa inyong mga
anak, mamakak na sila kanimo. Bueno, usa kana ka bakakon
nga espiritu nga anaa nianang bata. Adunay usa lamang ka
pangsulbad para niana. Dili ko plano ang tubo sa pusil,
kabalo mo, kadtong ramrod kaniadto nga ginabunal kanato,
Igsoong Jess. Sa diha nga—nga—nga kami malambigit sa kagubot
ginakuha namo kaniadto ang ramrod gikan sa mga karaang
pusil, ang hickory stick, kabalo na mo, ang ginakargahan og bala
sa buthanan niini. Dili ingon-ana ang plano. Kondili pag-ampo,
hinginli n’yo ang dautang yawa gikan nianang bata. Husto kana.
Ang pag-ampo ang makahimo niini.

112 Sa diha nga sugod nang ibundak ni gamay’ng Martha ang
iyang tiil, ug magdagan-dagan, ug ginakusmod na ang gamay
niyang ilong, bisan bunalan mo siya hangtud nga magisi ang
iyang sinina nga gisul-ob; buhaton gyud niya sa gihapon. Pero
kung itugyan mo lang kini atubangan sa Dios ug angkonon ang
kalag sa maong bata alang sa Dios. Magpabilin lang mismo
dinha. Nagatoo ko nga mao kana ang pinakamaayong butang
nga nahibaloan ko. Oo, sir! Mao kana ang pinakamaayo nga
pangsulbad nga nahibaloan ko, ang pag-ampo.

103. Karon, tan-awon nato. Karon ang sunod dinhi nagaingon,
Unsa ba ang buot ipasabot sa pagpili-nang-daan sa wala pa
ang pagsugod sa kalibutan; asa man kini sa Biblia? Pagpili-
nang-daan sa wala pa ang pagsugod sa kalibutan.

113 Bueno, minahal kong higala, mopakli kita sa Mga Taga-
Efeso sa unang kapitulo sa usa lang ka bahin. Dili kaayo ta
magdugay sa niining usa sa tan-aw ko, gawas kon dili husto ang
tubag. Ug sugdan nato sa pagbasa dinhi sa Mga Taga-Efeso sa
unang kapitulo.

114 Karon, ang unang butang, gusto kong isulti kini, nga
ang pagpili-nang-daan usa ka pulong nga—nga dili angay'ng
gamiton sa usa ka ministro sa atubangan sa usa ka dili-
binansay nga kongregasyon. Kita n’yo? Mao gyud. Wala ko
kini ginagamit. Usahay dinhi sa simbahan. . . Apan diha sa mga
mananambong, sa dagkung. . .Diin ang—ang tanan magkauban
og nagkasagol-sagol, nagahalong ko niana nga pulong. Kanunay

kong ginagamit ang pulong nga pagkahibalo-nang-daan, tungod
kay ang pagpili-nang-daan mao mismo ang pagkahibalo-nang-
daan sa Dios. Ang Dios ingon nga walay-kinutoban, pinaagi sa
pagkahibalo-nang-daan hingsayran na Niya ang tanan-tanan,
kay kon dili nan dili diay Siya walay-kinutoban. Kita n’yo, kita
n’yo? Hingsayran na Niya kung unsay mahitabo. Busa pinaagi sa
pagkahibalo-nang-daan makahimo Siya sa pagpili-nang-daan.
Mao kana’y hinungdan nga nagatoo ako nga ang Dios—nga ang
Dios dili gayud. . .

115 Sama lang sa hangin nga inyong ginahanggab; Dili ako
mouyon sa Jehovah Witness bahin nianang ideya nga ang inyong
gininhawa mao kono ang inyong espiritu. Dili kana mamahimo.
Kita n'yo? Ang inyong espiritu anaa sa inyong kasingkasing.
Kita n’yo? Ug anaa na kaninyo ang inyong espiritu sa wala
pa kamo—miabot nganhi sa kalibutan. Gisultihan sa Dios si
Jeremias nga naila na Niya siya, ug gibalaan na siya, ug gihimo
siyang usa ka propeta sa tibuok nasud—sa mga kanasuran sa
wala pa siya gisamkon sa tagoangkan sa iyang inahan (kita
n’yo?), Jeremias 1:4.

116 Karon matikdi. Busa masabtan nato nga ang tanan niining
mga butanga nahibaloan-nang-daan. Pito ka gatus ug dose ka
tuig sa wala pa natawo si Jesus—sa wala pa natawo si Juan,
nakita na siya ni Isaias sa usa ka panan-awon, og miingon nga
siya mao ang tingog sa usa nga nagasinggit sa kamingawan—pito
ka gatus ug dose ka tuig. Gikan pa sa tanaman sa Eden, si Jesus
Cristo, sa wala pa ang pagkatukod sa kalibutan. ..

117 Giunsa man...? Basahon nato kini. Mga Taga-Efeso 1,
sugdan nato sa unang kapitulo aron—o sa unang bersekulo.

Si Pablo, nga apostol. . .(Karon tan-awa n’yo kung
unsa ang pagpaila niya dinhi. Gusto ko kining paagi ni
Pablo. Gusto ko si Pablo, dili ba kamo man pud? Oh usa
siya ka talagsaon nga alagad ni Cristo. Karon matikdi
n’yo kini.)

Si Pablo, nga apostol ni Jesus Cristo pinaagi sa
kabubut-on sa Dios, nganha sa mga balaan nga anaa
sa Efeso, ug. . .sa mga kasaligan usab diha kang Cristo
Jesus.

118 Himatikdi, wala kini gipahinungod sa kalibutan; wala kini
gipahinungod ngadto sa mga taga-gawas. Kini para lang sa
Iglesia nga anaa kang Jesus Cristo (oh, dili ba maanindot kana?),
sa Iglesia nga anaa kang Jesus Cristo. Kana’y...Unsaon man
ninyo pagpakasulod kang Jesus Cristo karon? Pinaagi sa usa ka
Espiritu kitang tanan gibautismohan ngadto sa usa ka Lawas.
Karon—unsaon. . .Ug—ug ginapahinungod niya kini ngadto sa
mga tawo nga puno sa Espiritu Santo (kita n’yo?), dili sa mga
taga-gawas.

Kaninyo maanaa unta ang grasya, ug pekigdait, nga
gikan sa Dios nga atong Amahan, ug gikan sa Ginoong
Jesus Cristo.

Dalaygon ang Dios nga atong Amahan—ang Dios
ug—atong Amahan sa atong Ginoong Jesus Cristo,
nga nagpanalangin kanato sa tanang mga langitnong
dapit—ug mga panalangin nga espirituhanon sa mga
langitnong dapit diha kang Cristo!

119 Oh, grabe! Gusto ba ninyong molingkod diha sa pipila niana?
Bueno, gusto gyud nato. Oo! Mao ra nga Balaang Espiritu.
Ingon niya karon, samtang magkauban kamong nagalingkod sa
Langitnong mga dapit diha kang Cristo Jesus, Gipanalanginan
kita sa Dios sa tanang panalangin nga espirituhanon, Igsoong
babayeng Rose. Nagatoo ko—nga—kana’y. . .ako—dili ko lang
madumduman ang imong ngalan niadtong miaging adlaw.
Nagatoo ko nga anaa ka sa linya sa pagpaampo o unsa man.
Ug ako—nmaningkamot gyud ako nga mahinumduman kana
pagkahuman, ug ako—pero ang imong ngalan mao si Rose
Austin, dili ba? Akong mahi-. . .Kanunay ka nga nagatambong
kaniadto dinhi sa tabernakulo. Mao kana. Bueno. Karon:

Dalaygon ang—ang Dios sa atong Amahan. . .Jesus
Cristo, nga nagpanalangin kanato sa tanang panalangin
nga espirituhanon. . .tanang espiritu-. . .sa langitnong
mga dapit. . .(Tan-awon nato kung nabasa ko kana—
nakutlo kana nga husto.)

Dalaygon ang Dios ug Amahan sa atong Ginoong
Jesus Cristo, nga nagpanalangin kanato sa tanang
panalangin nga espirituhanon diha sa mga langitnong
dapit diha kang Cristo Jesus: (Magkauban nga
nagakatigum karon sa langitnong mga dapit diha
kang Cristo Jesus.)

Ingon nga siya. . .(Karon paminaw mo! Andam na ba
kamong tanan?)...Ingon nga siya ang nagpili kanato
diha kaniya kaniadto. . .(Miwali na ako kaninyo.). . .sa
wala pa ang pagkatukod sa kalibutan, . . .

120 Karon, kita n’yo, mahimo niyang makigsulti sa Iglesia. Dili
niya ipamulong kana ngadto sa mga bata, kondili nagapakigsulti
siya ngadto sa usa ka Iglesia nga anaa na kang Cristo. Bueno,
dili siya mahimong basta na lang moanhi sa kung unsang iglesya
ug moingon, “Bueno karon, ingon niini.” Kini'y alang lang sa
Maong mga pinili nga anaa kang Cristo.

121 Karon, moingon mo, “Bueno, nagatoo ako nga anaa ako kang
Cristo.” Kung mao man, nan nadawat mo na ang Espiritu Santo,
tungod kay mao lang kana ang bugtong paagi nga makasulod
ka kang Cristo. Unang Mga Taga-Corinto 12:13 (kita n’yo?)—
Unang Mga Taga-Corinto sa ika-12 nga kapitulo. Sige. “Kay
pinaagi sa usa ka Espiritu kitang tanan gibautismohan ngadto

sa usa ra ka Lawas (nga mao ang Lawas ni Cristo).” Karon! Kung
ingon-ana magkauban kita nga nagalingkod diha sa langitnong
mga dapit nga nagakahiusa (Hmm!), nga ang Balaang Espiritu
nagapanglihok sa taliwala nato, nagatudlo kanato, ginapakita
kanato ang gamhanang mga butang, og ginapahinabo ang mga
butang. Oh, pagkaanindot nga dapit!

122 Miingon siya, “Karon, kamo nga mga tinawag na nga sama
niana, gusto kong makigsulti kaninyo, kamo, nga mga pinili. Nga
gipili na kita sa Dios diha Kaniya sa wala pa ang pagkatukod sa
kalibutan.” Palandunga n’yo kana. Gipili na kita sa Dios diha
Kaniya sa wala pa ang pagkatukod sa kalibutan. Nahibaloan na
sa Dios sa wala pa ang pagkatukod sa kalibutan nga hisgotan ko
kining mao ra nga hilisgotanan karong gabhiona. Siya’y walay-
kinutoban. Ug sa wala pa nagkaaduna og kalibutan...Oh!
Whew! Ania, dawata n’yo ang Espiritu Santo karon. IThatud Kini
sa Pulong. Kita n’yo? Sa ingon nianang paagi Kini nagaabot:
“Samtang nagsulti si Pedro niining mga pulonga ang Espiritu
Santo mikunsad kanila.” Kita n’yo, kita n’yo?

123 Sa wala pa nagkaaduna og kalibutan anaa na kamo kaniadto
sa mga hunahuna sa Dios aron ihatag kaninyo ang Espiritu
Santo, tungod kay hingsayran na man Niya nga magatinguha
kamo Niini; ug gipili Niya Mismo kamo tungod kay gitinguha
ninyo. . . Gipili na Niya kamo diha kang Cristo sa wala pa kamo
o si Jesus, kinsa man sa inyo, maania sa yuta. Ug gipadala
Niya si Jesus aron mamatay, aron sa pag-andam sa dalan aron
ipadala ang Espiritu Santo, aron dad-on kamo ngadto sa Iyang
Kaugalingon. Hmm! Oh, kana gayu’y. . .kabalo ko nga tingali
ako...Kini ang iglesia, busa ania ako sa kaugalingon kong
simbahan karon, nakita n’yo. Oh, madagayaon gayud kana para
kanako. Ang hunahunaon nga dili kini akong kagustohan; dili
kini akong mga tinguha; dili kini akong kabubut-on; dili kini
akong pagpili; wala ako’y ni usa ka kahilambigitan niini. Apan
sa wala pa nagsugod ang kalibutan, nakita na kita sa Dios ug
gisulat ang atong ngalan diha sa Basahon sa Kinabuhi nga iya sa
Cordero. Bisan sa wala pa kaniadto magkaaduna og kalibutan!
Pagkamaanindot hisgotan ang bahin sa Dios! Whew!

124 Nagtindog ako didto diin atua kadtong dakung
teleskopyo. . .Makita mo ang usa ka gatus ug baynte ka
milyon ka tuig nga light-space. Sa dihang mitan-aw ako ug
nakita kadto (wala ko nakatan-aw sa teleskopyo, pero nakita
ko kadtong retrato kon diin nila naretratohan kadto)—ug
gipataas gayud nako ang akong mga kamot didto, niadtong
lugara, ug miingon ko, “Pagkagamhanan Mo, pagkagamhanan
Mo!” Ug sa wala pa mituyok ang usa sa niining mga planeta
(Alleluyah!), Gipili na kita sa Dios diha kang Jesus Cristo. Mao
nga, pagkagamhanan gayud Nimo. Oo, sir!

125 Sa wala pa magkaaduna og kalibutan, sa wala pa
magkaaduna og usa ka planeta, sa wala pa magkaaduna

og adlaw, sa wala pa magkaaduna og bulan, sa wala pa
magkaaduna og kahayag, sa wala pa magkaaduna og unsa man,
kaniadtong ang Dios pa lamang, ang Dios ug ang Iyang mga
hunahuna, gipili na kamo sa eternal nga mga hunahuna sa Dios
pinaagi og predestinasyon, pinaagi sa pagkahibalo-nang-daan,
ang mahibaloan nga maania kamo sa yuta, ang mahibaloan nga
magkaaduna og sala.

126 Adunay miingon, “Kung ingon-ana, ngano man—ngano man
nga nagkaaduna og sala?” Kung wala nagkaaduna og sala,
nan ang Iyang mga kinaiyahan dili unta mamahimong usa ka
Manluluwas. Kinahanglan magkaaduna og usa ka makasasala
aron mamahimo Siyang usa ka Manluluwas. Kinahanglan
magkaaduna usab og usa ka tawong masakiton aron mamahimo
Siyang usa ka Mananambal. Amen! Mao kana. Kinahanglan nga
mamaingon niana gayud. Ang Dios ang—ang nakakita niini ug
nagtagana-nang-daan niini. Wala gayu’y kahilambigitan niini
ang yawa. Oh, usa lamang siya ka tuod nga anaa sa daplin sa
dalan nga kaniadto gigamit sa Dios aron magdala og mga anak
ngadto Kaniya, nga nagahilak, “Abba, Amahan.” Dili ikatingala
nga nianang adlawa ang mga Manulonda magaawit gayud!
Sa dihang ginaawit na nato ang mga sugilanon sa pagtubos,
iduko na lang sa mga Manulonda ang ilang mga ulo; kay wala
man sila nahibalo sa atong ginasugilon. Tinuod! Wala man gud
sila nahisalaag sukad-sukad. Wala sila mahibalo kung unsa
kini. Wala sila mahibalo kung unsa ka maanindot ang atong
gibati, nga mahibaloan nga kita kaniadto mga makasasala ug
nahimulag gikan sa Dios, walay paglaum, walay kalooy, walay
Dios sa usa ka kalibutan sa kadautan, naghimalatyon, paingon
na sa impiyerno sa yawa; ug miduko ang Dios, ug gipudyot kita,
ug gitubos kita; ug karon labaw na kita sa mga Manulonda.
Karon mismo!

127 Unsa man kini? Ang Manulonda usa ka alagad. Kita’y mga
anak nga lalaki ug mga anak nga babaye. Unsa ba ang labing
ginahunahuna, ang inyong sulugoon ba o ang inyong anak nga
lalaki o anak nga babaye? Oh, grabe! Ang pag-ampo gikan sa
usa ka balaan moabot nga usa ka milyon ka pilo nga mas hataas
kaysa sa Manulonda (oo, sir!), tungod kay usa man siya ka anak.
Oh, whew, husto kana, igsoon kong lalaki, igsoong babaye.

128 Wala kamo...Ang iglesia...Dili ako nagatoo sa niining
bahin sa—sa eternidad kung unsaon nato pagpakaamgo kung
unsa gayud kamo, ang posisyon n’yo kung unsa kamo, nga
gipahimutang kamo sa Dios, kamo nga mga tawong puno-sa-
Espiritu. Mga anak kamo sa Dios. Aba, ang Manulonda usa ra ka
alagad. Kamo usa mismo ka anak! Ang Manulonda makahatud
lang kaninyo og mensahe, apan kamo ang kinahanglan
manglihok. Amen! Kamo ang magdudula sa esena. Kamo ang
anak. Ang Manulonda ang inyong alagad, aron ihatud kaninyo
ang mensahe, og moingon, “Ania, gihatud ko kanimo kini nga

mensahe para buhaton mo ang ingon niini-ug-ingon niana.
Gikan kini sa Amahan. Ginahatud ko kini kanimo.” Oo. Ingon
nianalangsiya. Amen! Kamo’y mga anak nga lalaki ug mga anak
nga babaye sa Dios. Gipili-nang-daan kita! Karon, matikdi sa
makadiyut.

Ingon nga siya—siya ang nagpili kanato. . .(Karon,
dili kita ang nagpili...Unsaon ko man sa pagpili
Kaniya? Upat ka gatus ka bilyon, milyon, bilyon, trilyon
na ka tuig ang milabay, unsaon ko man sa pagpili
Kaniya? Apan gipili Niya ako. Amen! Oh, Igsoong Wood,
ingon-ana. Kita n’yo?)...nagpili kanato diha kaniya
sa wala pa ang pagkatukod sa kalibutan, aron kita
mabalaan . . .(Karon, ayaw n’yo paninguhaang himoon
kini nga sa inyong kaugalingon mismo, tungod kay dili
gyud ninyo mahimo.)...ug walay ikasaway sa iyang
atubangan diha sa gugma:

Oh, igsoon, matubag niana ang usa ka pangutana nga nakita
ko dinhi kaganina lang. Sa kon asa man nakita ko—nakita ko
lang. . .Oh, oo.

Miingon ka...Unsaon man pagkinabuhi sa usa ka tawo
nga labaw pa. . .magkinabuhi nga haduol kaayo sa Dios,
og wala na siya’y sala?

Paminawa n’yo kini:

...balaan. . .sukad pa sa pagkatukod sa kalibutan,
aron kita mabalaan ug walay ikasaway sa iyang
atubangan diha sa gugma:

129 Ang Iyang gugma ang nagbuhat niini. Ang Iyang gugma
ang nagbayad para sa akong mga sala. Ang Iyang gugma
ang nagtangtang niini. Ang gugma mao ang pinakagamhanan
nga puwersa. Ipananglitan n’yo na lang ang usa ka bana nga
nahigugma gayud sa iyang asawa, gawasnon siyang andam
mamatay para kaniya. Ug ang gugmang inigsoon. . .

130 Adunay usa ka tawo, usa ka lalaki, nga nagatambong dinhi
sa simbahan usahay, gikan pa sa probinsya. Milingkod siya didto
sa balay sa iyang igsoon niadtong miaging adlaw. Ingon niya
“Unsa kaha kung adunay mahitabo kang Igsoong Bill?” Ingon
niya, “Malipayon kong ibabag ang akong dughan aron mosalo sa
bala nga para kaniya.” Kita n’yo? Ang mamatay alang kanimo.
Ingon niana ang gugma. Walay bisan kinsa nga may gugma nga
labaw pa kanila nga magahalad sa iyang kinabuhi alang sa
iyang—iyang igsoon. Kita n’yo?
131 Gugma, gipili kita diha sa gugma sa wala pa ang pagkatukod
sa kalibutan. Karon matikdi:
Kita iyang gipili-nang-daan...(Karon, kana ang
pulong nga gipili-nang-daan.)...Kita iyang gipili-
nang-daan ngadto sa pagkasinagop ingon nga mga anak

pinaagi ni Jesus Cristo ngadto sa iyang kaugalingon,
sumala sa—sumala sa tuyo sa iyang kabubut-on.

132 Unsa man kana, Igsoong Mike? Dili ba kahibulongan
kana? Gihigugma ka Niya. Gihigugma ka na Niya sa wala
pa magkaaduna og kalibutan. Hingsayran na Niya ang imong
kinaiyahan; hingsayran Niya ang imong mga kaluyahon;
hingsayran Niya ang imong batasan. Hingsayran Niya ang tanan
mahitungod kanimo, kung unsa ka. Ug dayon, sa dihang nagsud-
ong Siya sa tibuok halapad sa universe, kung unsa kini kaniadto,
miingon Siya, “Gipili Ko ikaw.” Ug sa dihang gibuhat Niya kana,
sa wala pa magkaaduna og usa ka tipik sa—sa kahayag, kaniadto
pa eternal ka na nga kauban sa Dios. Pag madawat mo na ang
Espiritu Santo, nan mamahimo kang eternal, tungod kay ikaw—
kauban nimo ang Dios, kabahin ka na sa Dios. Nasabtan ba
ninyo ang buot kong ipasabot? Ingon gayud ikaw ka eternal sama
sa Dios, tungod kay ikaw. . .

133 Ingon gayud ako ka Branham sama sa akong amahan nga
usa ka Branham, tungod kay dugo ako sa usa ka Branham. Usa
ako ka Branham kauban sa akong amahan, tungod kay natawo
ako sa akong amahan. Branham ako kauban niya. Usa ikaw ka
Wood, tungod sa imong amahan nga Wood. Ikaw mao ra gayud
nga Wood sama ni Jim Wood; Banks Wood lang ka. Amen! Oh,
grabe! Usa ikaw ka Neville tungod kay ang imong amahan usa
man ka Neville. Ingon gayud ikaw ka Neville sama kaniya nga
Neville. Himaya! Ingon gayud kita ka walay katapusan sama sa
Dios, tungod kay kabahin man kita sa Dios, mga anak nga lalaki
ug mga anak nga babaye sa Dios, adunay Kinabuhing Walay
Katapusan, ug dili na gayud mamatay. “Pagabanhawon Ko kini
sa kaulahiang adlaw.”

13¢ Dili ikatingala nga kaniadtong andam na nilang putlon
ang ulo ni Pablo didto...Kinahanglan niyang molakaw
niadtong rota sa kamatayon. Gisulat niya kadtong ulahing
sulat ngadto kang Timoteo, miingon, “Nakigbugno ako sa
maayong pakigbugno; natapos ko na ang akong paglumba,;
Gikuptan ko ang pagtoo! Sukad karon natagana na kanako
ang purongpurong nga igahatag kanako sa Matarung nga
Maghuhukom nianang adlawa, dili lamang kanako, kondili sa
tanan usab nga nahigugma sa Iyang pagpadayag.”

Dayon miingon ang kamatayon, “Gukdon ko ikaw.”

Ingon niya, “Asa na ang imong ikot?”

Miingon ang lubnganan, “Kuhaon Ko ikaw.”
135 Miingon, “Hain na ang imong pagdaug?” Apan aduna siya’y
usa ka ehemplo. Mitan-aw siya didto sa Kalbaryo ug miingon,
“Apan salamat sa Dios nga naghatag kanato og kadaugan
pinaagi sa atong Ginoong Jesus Cristo.” Mao kana. Hmm!
Siguradong mopukaw gayud kini og mga emosyon; sigurado
gyud.

136 Ang kinabuhi mao’y...Nagakaylap ang Pulong. Ang
kinabuhi, ginakab-ot sa pulong ang Kinabuhi, ug sa kinasuloran
sa usa ka tawo siguradong aduna gyu'y magasinggit.

Kabalo mo, adunay miingon, “Billy, unsa man ang
nagpahinungdan sa mga tawo nga motindog ug ipataas ang
ilang mga kamot o moingon, ‘Dalaygon ang Ginoo!’ o ‘Amen!’?”
Matikdi n’yo kung unsa ang ginasulti sa Biblia.

137 Ang ingon ni Pablo, “Kung nagasulti kita og dili-mailhan
nga mga pinulongan, unsaon man sa mga walay-nakat-
onan. . .Sa dihang gipanalanginan siya—kung mapanalanginan
siya, unsaon man niya pagsulti og, ‘Amen’?” Kita n’yo?
Kinahanglan nga nahibalo gyud kamo kung unsay inyong
ginasulti. Dili-mailhan nga mga pinulongan, gawas kon kini
pinaagi sa paghubad o kapadayagan...Dayon makaingon na
siya, “Amen!” kung masabtan niya kini. Nasayod siya kung
unsay iyang ginasulti. Kita n’yo?

138 Karon! Oh, grabe! Tan-awa n’yo didto niadtong adlaw nga
nagaabot na ang kaaway kang David. Ug gihatagan niya silang
tanan og usa ka sudlanan sa bino ug—ug usa ka—usa ka lamian
nga karne ug tinapay. Ug—ug sa nagaabot na ang kaaway, wala
sila kahibalo kung unsay buhaton; ug nagkatigum sila didto;
ug ang tibuok Israel nanagkatigum ilalum sa pagsirkunsisyon.
(Bueno, kini'y sa ilalum sa karaang pagsirkunsisyon sa mga
Judio.) Ug gipataas nila ang ilang mga kamot ug miingon,
“Dios, Ikaw ang among Dios. Gipanalipdan Mo kami. Imong
gidala si Moises nga propeta, ug Imong gipahigawas ang mga
anak sa Israel gikan sa Egipto. Gidala Mo sila ngadto sa
kamingawan. Sa dihang atua sila didto, walay nahadlok sa—ang
tanan nangahadlok nga hilabtan sila, walay si kinsa man nga
miduol sa Imong mga manununod. Nangahadlok ang ubang mga
tawo.” Bisan pa niana nga sila’y anaa sa minorya, apan ang tanan
wala gyud manghilabot kanila. Kay ang tanang nanghilabot
kanila, gibaslan man. Ingon niya, “Oh, pagkagamhanan gayud
Nimo nga Dios! Karon, Ginoo, kung nakasala man kami. . . Ania
ang among mga asawa; ania ang among gagmay'ng mga anak;
ug anaa kami sa kalisdanan niining taknaa.” Miingon, “Oh,
unsa man ang mahimo namong buhaton? Nagasingabot na ang
kaaway.” Ingon niya, “Unsa ma’y mahimo namong buhaton?”

139 Ug samtang nagaampo sila mikunsad ang Espiritu ngadto
sa usa didto sa mga mananambong, ug nagpropesiya siya,
“MAO KINI ANG GINAINGON SA GINOO, dili kamo makig-
away; magpabilin lang nga malinawon! (Amen!) Umadto kamo
sa ingon niint nga dalan ug atubanga n'yo sila didto.” Ug
nagpahinungdan Siya og kalibog sa taliwala sa kaaway, ug
gipamatay nila ang usa’g usa. Hmm! Mao kana. Gipili-nang-
daan nga mahimong mga pinili diha kang Cristo Jesus sa wala
pa ang pagkatukod sa kalibutan. Karon.

104. Miingon ka nga mahimong magkinabuhi nga madutduton
sa Dios ang usa ka tawo nga dili na siya makasala samtang
ania pa siya sa yuta. Kung ingon-ana palihog isaysay ang
Unang Juan 1:8 hangtud sa 10.

140 Tan-awon nato ang Unang Juan 1:8 hangtud sa 10. Kung

nagkaaduna unta ako og diyutay pang oras aron matan-aw

ang mga niini. . . Nakita ko na kini, pero wala ko lang gikutlo,
mga higala. Ako—akong gisulayan nga—nga mogawas. . . Bueno,
pangitaon ko ang Juan sa dili madugay. Kini'y—anaa Kkini sa
pikas bahin sa Mga Hebreohanon, siyempre. Sige. Unang Juan
1:8 hangtud sa 10—Unang Juan 1:8 hangtud sa 10.

Kung moingon kita . . . kita walay sala, ginalimbongan
nato ang atong mga kaugalingon, ug ang kamatuoran
wala kanato.

Kung igasugid nato ang atong mga sala, matinud-
anon siya ug matarung aron pasayloon...ang atong
mga sala, ug...pagahinloan kita gikan sa tanang
pagkadili-matarung.

Kung moingon kita nga wala kita makasala, ginahimo
nato siyang bakakon, ug ang pulong wala dinhi kanato.

141 Bueno karon, kadali lang minahal kong igsoon. Mopakli sa
kita sa ika-3 nga kapitulo dinhi ug sa ika-9 nga bersekulo. Anaa
kamo mismo sa mao ra nga panid sa akong Biblia. Sa ikawalong
bersekulo nato sugdan:

Ang nagabuhat sa sala iya sa yawa; kay ang yawa
nakasala sukad pa sa sinugdan. Tungod kay ang
katuyoan nga gipadayag ang Anak sa Dios, aron sa
paglaglag sa mga buhat sa yawa. (Sama sa akong
ginahisgotan, kita n’yo, ang Dios nga nagapili-nang-
daan, nga nakaila kaninyo.)

Bisan kinsa nga gipanganak sa Dios wala magabuhat
sa sala; kay ang iyang binhi nagapabilin kaniya: ug siya
dili makasala, tungod kay siya’y—siya’y—tungod kay
gipanganak siya sa Dios.

142 Mao kana mismo ang ginaingon sa Pulong. Karon, kung
inyong himatikdan dinhi.

Kung moingon kita. . .wala kita makasala, ginahimo
nato siyang bakakon, ug ang pulong wala dinhi kanato.

Karon, moingon ang ubang tawo, “Bueno karon, ania ang
usa ka buotan nga batang babaye o buotan nga batang lalaki.
Wala man sila nakasala sa sugod pa lang.” Natawo kamo sa sala,
giumol diha sa kadautan, mianhi sa kalibutan nga nagapanulti’g
bakak. Sa dihang natawo ka niining kalibutana, bakakon ka
na, kawatan ka na, tanan-tanan ingon na niana ikaw, tanan
gayud nga sala, pero dili ingon nga kawatan, kay wala pa man
ka mangawat. Apan ikaw—apan anaa na kanimo. . .Dili ingon

nga bakakon ka, tungod kay wala man ka namakak. Apan
anaa na kanimo kana nga espiritu sa dihang gipanganak ka,
tungod kay iya man ka sa kalibutan. Kana ang hinungdan kung
ngano nga dili kamo mahimong magkaaduna og repormasyon,
para mareporma; gikinahanglan ninyong mamatay ug matawo.
Ug dili kamo mahimong magkaaduna og pagkahimugso nga
dili malansang sa krus. Dili kamo mahimong magkaaduna og
pagkabanhaw; kinahanglan gyud ninyong malansang sa krus sa
mga butang nga iya sa kalibutan aron mabanhaw diha kang
Cristo.

143 Kung mosalig kamo sa inyong—inyong intelektuwal nga
mga panghunahuna ug uban pa, dili gayud kamo matawo
sa Espiritu sa Dios. Kinahanglan ninyong hikalimtan, sama
sa gibuhat ni Pablo, ang tanan niyang nahibaloan, ug wala
gyu’y unsa man nga nahibaloan sa taliwala ninyo gawas kang
Cristo Jesus, ug matawo pag-usab, sa makausa pa. Oh, kung. . .
Ania. . .Kung maipasabot ko lang kini sa inyo. Kita n’yo? Usa
kini ka pagkahimugso nga mao’y nagapahimo sa usa ka bag-
ong kali-. . .usa ka bag-ong binuhat. Ang mismong Griyegong
pulong dinhi, ingon nga gisusi ko kini sa Griyegong lexicon
niadtong miaging adlaw, ang buot ipasabot sa pulong nga
pagkahimugso “paglalang.” Sa dihang ginaingon niini, “Kamo’y
usa na ka—bag-ong mga binuhat diha kang Cristo Jesus,” adunay
pulong dinha, ang linalang mao ang pulong nga paglalang. Usa
na kamo ka bag-ong binuhat, dili sa kalibutan, kondili diha kang
Cristo Jesus. Nabag-o na kamo.

144 Bueno, kaniadtong anaa pa kamo sa kalibutan ug miingon,
oh, kabalo na mo, sa magarbo nga mga butang, maanindot
nga mga bisti o kung unsa mang maanindot nga butang. Ug,
“Bah!” Ginapadaplin ang relihiyon. Kita n’yo? “Oh, nagasimba
man ko, tinuod. Dili ko gustong mahiadto sa impiyerno, apan
kabalo mo...” Ug may matahum nga kolor-kape nga mga
mata sa babaye, o medyo kulong ang buhok sa lalaki, o siya
gayu’y, kabalo na mo, butang nga lahi, butang nga makapadani
sa inyong pagtagad, o malaw-ay, o nagainom og ilimnong-
makahubog, o unsa pa man didto. Ingon niana ang kalibutan;
kamo’y—anaa kamo sa kalibutan. Ug ang ingon sa Biblia, “Kung
nahigugma kamo sa kalibutan ug sa mga butang nga iya sa
kalibutan, ang gugma sa Dios wala man lang diha kaninyo.”
Busa aron nga mawagtang kana gikan kaninyo, kinahanglan
ninyong mamatay, kinahanglang mamatay, malansang sa krus,
ug malubong, ug mabanhaw ingon nga usa na ka bag-ong
binuhat diha kang Cristo Jesus.

145 Karon, sa wala pa ninyo madawat ang Espiritu Santo,
nagatoo na kamo ngadto sa Kinabuhing Walay Katapusan. Apan
wala pa kamo’y Kinabuhing Walay Katapusan hangtud nga
madawat ninyo ang Espiritu Santo, tungod kay Kini mao ang
Kinabuhing Walay Katapusan. Ang Espiritu Santo mao ang

Dios; Kinabuhi Kini sa Dios nga anaa kaninyo. Kung ingon-ana
aduna na kamo’y Kinabuhing Walay Katapusan. Nasabtan na
ba ninyo karon? Kita n’yo? Tan-awa! Kita n'yo? Nagatoo kamo
ngadto sa.

146 Kadali lang, aniay usa ka maanindot nga butang. Kamong
mga kababayen-an pasayloa ko niini kung medyo diretsahan
kini (kita n’yo?). . .aron lang mapatin-aw ang usa ka punto. Sa
usa ka inahan: aduna na’y kinabuhi, apan sa gihapon, wala pa
matawo ang maong bata. Apan kung imong ginatrato nga husto
ang bata ug sundon ang mga lagda sa kinaiyahan, kanang maong
bata matawo gyud nga normal. Apan kung dili nimo iaplikar
ang tanan-tanan sa mga lagda sa kinaiyahan, nga gipasagdan
mo ang usa ka bun-og, o usa ka pag-igo, o—o adunay butang nga
mahitabo, kini—kini—pagadauton niini kini (kita n’yo?); patyon
niini ang bata sa dili pa kini mahimugso.

147 Bueno, mao kana ang nagakahitabo. Naggikan ang mga bun-
og kang Satanas. Ginakuha ni Satanas ang mga udyong nga
adunay hilo sa impyerno ug ginasulayang samaran ang Iglesya
nga nag-antus sa pagpanganak sa usa ka bata. Ug sa dili pa
kini matawo, ila kining patyon. Pero kung sundon lang nimo
ang Biblia ug atimanon kini—hatagan kini og pangbata nga
pagkaon, ang inahan nagainom pud og bitamina. . .Bueno, kini
ang pinaka-epektibo nga Bitamina nga akong nahibaloan, sa
espirituhanong Bitamina. Kita n’yo? Ginapadaku kamo niini.

148 Karon, ang iglesia angay gyud nga moinum og
espirituhanong Bitamina; ug ania mismo ang Bitamina, usa
ka tibuok Basahon nga puno sa mga niini. Ug kinahanglan nga
moinum mo og espirituhanong Bitamina, magtuon, ug kana ang
magpahinungdan nga mahimugso na ang bata. Nakita n’yo ba
ang buot kong ipasabot?

149 Karon, ang gamay'ng bata, sa dihang siya—siya—aduna
siya’y kinabuhi—siya’y—aduna siya’y kinabuhi, kay nagalihok
man ang gagmay ng mga selula ug nagasipa-sipa human sa mga
tulo ka bulan ug—o upat. Ug dayon, mosipa-sipa ang bata ug
molihok-lihok apan wala pa siya matawo. Pero sa higayon nga
mahimugso na siya sa kalibutan, ang doktor, ang inahan, o kinsa
man, ginakugos siya ug [Ginapakpak ni Igsoong Branham ang
iyang mga kamot—Ed.] pikpikon siya diyutay. “Whaah!” Anaa
na siya (kita n’yo?), ug dayon hinay-hinay na siyang magsugod
og ginhawa. Ug sa higayon nga makahanggab siya og gininhawa
sa kinabuhi, nan mahimo na siya nga buhi nga kalag.

150 Ug ingon niana usahay. ..Andam na ba kamo nga dawaton
ang Espiritu Santo? Nagabati kamo og kasakit; gusto ninyo
nga maipanganak. Pila man dinhi ang anaa sa ingon nianang
kahimtang karon, nga nagatinguha sa bautismo sa Espiritu
Santo, nga gusto gayud nga mahibalo kung unsa kini, gusto
nga makasulod—makasulod niini? Kinsa man ang nagatinguha

sa bautismo sa Espiritu Santo? Ipataas n’yo ang inyong mga
kamot. Kita n’yo? Nagabati kamo og kasakit, gusto ninyo—
gusto na ninyo nga maipanganak. Ang gikinahanglan ninyo mao
ang usa ka diyutay'ng pagpikpik sa Maayong Balita, usa ka
gamay’'ng butang nga [Ginapakpak ni Igsoong Branham ang
iyang mga kamot—Ed.], ug mosinggit kamo, “Himaya!” Ug
pag mahitabo kini...Kabalo ko nga gahunahuna kamo nga
nabuang na ako, apan kita—aduna kita’y hunahuna ni Cristo
nga mao’y kabuangan para sa kalibutan. Adunay nagasinggit
sa sulod, pagkahuman modagayday kaninyo kanang Espiritu.
Pagkahuman padayon na Kini nga magadagayday.

151 Sama niadtong akong gisulti sa usa ka tawo, nga mora
kini’g usa ka karaang mibara nga tubo. Ug magpasulod ka
niini og gamay nga alambre, ug kuptan mo kining alambreha,
“Zig, zig, zig.” Ug adunay kusog kaayong pagdagayday sa
tubig nga naningkamot nga makalusot niini. “Zig, zig,” dili
mo kini makuha, apan nahibalo ka nga aduna gyu’y butang
dinha. Mabati mo kini; atua kini sa pikas tumoy. Dayon
pagkataudtaud kusgon nimo pag-ayo ang pagbira, ug “Swoosh!”
modagayday na ang tubig diha sa tubo. Ingon gyud niana kini.
Dayon ang tubig padayon na nga magadagayday. Ingon niana
ang Balaang Espiritu. Ang sala ang nagapabara sa mga tubo.
Kamo—molingkod kamo ug moingon, “Maulawon man gud ko.
Kabalo mo, dili ko gyud masulti kana. Nahadlok ako nga basin
hunahunaon sa mga tawo nga usa ako ka holy-roller.” Kita n’yo?
Kana'y. ..

152 Karon, sa diha nga mabati ninyo ang malumo nga
pagbira sa Espiritu...Ginatinguha ninyo Kini labaw pa sa
kinabuhi—gitinguha ninyo labaw pa sa inyo mismong kinabuhi.
Mas mahinungdanon Kini para kaninyo: “Kinahanglan nga
maangkon ko Kini o mamatay.” Mahibaloan mo na lang nga
aduna na kamo’y nagunitan. Moingon mo, “Mao na kini, Ginoo.”
Birahon mo ang sungsong. Whew! Ania na! Wala na! Oh, grabe!
Gawasnon na! Ooh! Grabe, dili ko igsapayan kung ania man
nagalingkod si Presidente Eisenhower. Moingon ako, “Himaya
sa Dios, ang Iyang Dugo ang magaluwas kanimo.”

153 Si Pedro ug ang uban pa nga atua didto sa luyo nagtago
niadtong Pentecostes, nga nagaingon, “Bantayi gyud ninyo ang
pultahan, tan-awa kung aduna ba kanila nga mga Judio ang
nagaabot.”

“Wala. Wala ako’y nakita ni usa man kanila.”

“Sige, maghilum lang gyud kamo, mga higala, sultihan ko
kamo, kung ugaling mosaka sila dinhi, sigurado gayud nga
guyoron nila kita pagawas. Mao na gyud kana. Busa pabilin lang
mong hilum.”

154 Atua silang tanan didto, ug sa kalit lang may miabot
nga dahunog gikan sa Langit sama sa usa ka nagahaguros

nga makusog nga hangin. Hinay-hinay Kini nga mipuno sa
tibuok balay diin sila nahimutang. Aduna na’y hinay-hinay nga
nagakahitabo. Nanggawas sila sa bilding; giablihan ang mga
pultahan, nanganaug sa hagdanan og miadto sila didto nga
nagasarasay sama sa usa ka panon sa mga hubog nga kalalakin-
an ilalum sa impluwensya sa Espiritu, nga nanagsinggit gayud
ug nagpadayon nga ingon niana.

155 Ingon nila, “Nangahubog kining mga tawhana. Paminawa
n'yo sila. Tan-awa n’'yo kadtong talawan nga nagalili sa
pultahan, kadtong misalikway kang Jesus didto sa paglansang sa
krus. Nga miingon, ‘Wala man gani ko makaila Kaniya.’ Miingon
ang usa ka gamay’'ng babaye, ‘Bueno ang imong pagsulti mismo
nagabutyag kanimo. Usa ka kanila.”” Miingon, “Nasuko siya,
miingon, ‘Wala ako makaila Kaniya.”

156 Pero sa dihang nabira na ang sungsong, sa dihang misugod
nang midagayday ang Espiritu, ingon niya, “Kamong mga
katawhan sa Judea, kamong mga nagapuyo sa Jerusalem,
ipahibalo ko kini kaninyo ug paminaw mo kanako. (Amen!) Ako
ang nangulo. Ipahibalo ko kini kaninyo; dili kini sila mga hubog.
(Nga nagadapig para sa iyang iglesia.) Dili kini sila mga hubog
maingon sa inyong ginahunahuna, sanglit karon ika-siyam pa
man lang ang takna sa kabuntagon, apan kini mao kadtong
giingon sa propeta nga si Joel: ‘Mahitabo sa kaulahiang mga
adlaw, ang ingon sa Dios, igabubo Ko ang Akong Espiritu sa
tanang unod...’”” Um-m-m, pagkalahi gayud! Whew! Grabe,
kabalo ko nga tingali nagahunahuna kamo nga makalilisang kini
nga butang, apan ako—ako—kinahanglan kong ipakita kaninyo
kung unsa ang Kamatuoran. Pagpabilin kamo Niini.

157 Bueno, sa walay pagduhaduha, aduna kamo’y Kinabuhing
Walay Katapusan.

158 Karon, aron isaysay kini. Kini, moingon...“Kung
nagaingon kita nga wala kita makasala (‘Ang tanan
nanagpakasala ug nakabsan sa himaya sa Dios’) ginahimo
natong bakakon ang Dios.” Miingon Siya nga nakasala kamo.
Kung nagaingon kamo nga wala kamo nakasala. . .

159 “Ako—natawo ako sa iglesiang Baptist, iglesiang Methodist,
iglesiang Pentecostal, iglesiang Presbyterian; natawo ako...”
Wala gyud kana'’y bisan gamay’'ng kalahian, kinahanglan n’yong
matawo pag-usab gikan niana. Husto. Kung nagaingon kita nga
wala kita nakasala, ginahimo ninyo Siya nga usa ka bakakon. Ug
ang Pulong, nga mao ang Kamatuoran. . . Pila man ang nasayod
nga ang Pulong mao ang Kamatuoran? “Sa sinugdan mao na ang
Pulong. . .ug ang Pulong nahimong unod, ug ang Pulong...”
“Balaana sila, Amahan, pinaagi sa Kamatuoran. Ang Imong
Pulong mao ang Kamatuoran.” Ug Siya mao ang Pulong. Kita
n’yo? “Ug ang Pulong, o si Cristo, wala diha kaninyo.” Siya mao

ang Pulong. Pila man kaninyo ang nahibalo niana? Kita n’yo?
Sige.

160 Basahon nato kini nga sama niini kung ingon-ana: “Kung
nagaingon kamo nga wala kamo nakasala, ginahimo n’yo Siyang
usa ka bakakon, ug wala si Cristo kanato.” Kita n’yo, kita
n’yo? Karon, kana, kita n’yo, pag moingon kamo nga nakasala
kamo...nga wala kamo nakasala, sayup kamo. Kinahanglan
nga matawo kamo pag-usab.

161 Karon, mopakli kita dinhi sa niining usa pa ka bersekulo.
“Siya...Ang si kinsa man nga natawo sa Dios wala na
nagahimo’g pagpakasala, wala na nagapakasala, kay...”

162 Karon unsa man ang sala? Kinsa man ang nagsulti niana,
aduna ba? Ang dili-pagtoo. Mao kana ang gisulti sa Biblia.
Adunay usa lamang ka sala, ug kana mao ang dili-pagtoo. Husto
kana. “Ang dili nagatoo nahinukman na sa silot.” Kita n’yo?
Busa kita, adunay usa lamang ka tinuod nga sala.

163 Karon, kung moingon mo, “Bueno karon, kadali lang.
Nagatoo ko nga nadawat gyud nila ang Espiritu Santo nga sama
niadtong mga panahona, apan wala ako nagatoo nga ingon niana
kini karon.”

164 “Apan, igsoon, ang ingon sa Biblia, ‘Ang saad alang kanimo
ug sa imong mga anak.””

“Nasayod Ako, apan...” Nagapakasala ka. Nagapakasala
ka mismo dinha. Wala mo ginatoohan ang gisulti sa Dios.

“Si Jesus Cristo mao sa gihapon kagahapon, karon, ug
hangtud sa kahangturan.”

165 “Bueno, dili, ang gitudlo man gud kanamo...” Dili ko
igsapayan kung unsa ma’y gikatudlo kaninyo. Miingon ang
Biblia—miingon Siya, “Ang matag pulong sa tawo bakak ug ang
sa Ako mao’y tinuod.” Bueno.

Moingon mo, “Bueno, Siya—una sa tanan Siya mao sa
gihapon, apan dili ako. ..Ang buot mo bang ipasabot nga Siya
mao sa gihapon?”

“0o, anaa sa Iglesia nga nagabuhat sa mao gihapong mga
butang nga Iyang gibuhat kaniadtong ania pa Siya.”

166 “Oh, dili ko matoohan kana.” Nagapakasala ka.
Nagapakasala ka. Ug siya nga natawo na sa Dios, sa Espiritu
Santo, wala gyud nagasulti og nianang mga butanga. Ug
kung moingon siya nga nadawat na niya ang Espiritu Santo
ug ginasulti ang ingon nianang mga butang, mao kana ang
kapanghimatuoran nga wala pa niya naangkon Kini. Dili
ko igsapayan kung unsa man ang nahimo niya. Kung wala
siya nagatoo sa Balaanong pagpang-ayo, wala siya nagatoo
sa Gahum sa pagkabanhaw, wala nagatoo nga gibubo ang
Espiritu Santo kanato sa ingon ka eksakto sama niadtong
gibubo Kini niadtong unang kapanahonan, nga ang mao ra nga

Dios kagahapon, karon, ug hangtud sa kahangturan, ang mao ra
gihapon nga mga butang nga gibuhat sa mga apostoles kaniadto
nagakahitabo na mismo karon, ang pagsulti og ubang mga
pinulongan, ug ang pagkalipay, ug tanan na niining uban pang
butang; kung wala sila nagatoo niana, nan wala siya natawo
sa Dios. Kay ang si kinsa man nga natawo sa Dios wala man
nagahimo og ingon niana nga mga butang. Sa ingon nianang
paagi mo masulti kung sila ba natawo gayud sa Dios.

167 Kung moduol ka sa usa ka tawo ug moingon, “Dr. Ph.
Ingon niini-ug-ingon niana-ug-ingon niini, Reverend Dr. Ingon
niini-ug-ingon niana (nga okey lang man, unta aduna pud ako
niini, nga mga digri), pero ang Balaanong pagpang-ayo ba
kinahanglan ipamuhat gayud sa iglesia sama sa gibuhat sa mga
apostles kaniadto?”

“Oh dili, dili!” Nagapakasala siya. Usa siya ka dili-
magtotoo. Husto kana.

168 Moingon mo, “Nagatoo ba kamo nga nadawat nato ang
Espiritu Santo nga sama sa pagdawat nila dinhi? Nabasa ko
man gud dinhi sa Biblia sa Mga Buhat 2 diin gisulti Niini nga
sila’y. . .ug gibubo ang Espiritu Santo ug nagasarasay sila nga
mora sila’g mga hubog, ug nanggawas sila didto ug nanagsulti
sa mga pinulongan sa mga tawo, ug mga butang nga sama niana;
nanglihok nga daw sa hubog nga mga tawo, ug nagdahum ang
iglesia nga nangahubog sila. Pag madawat nato ang Espiritu
Santo sa karong panahon diha sa iglesiang Baptist, sa atong
Baptist, sa atong Methodist, sa atong Presbyterian, unsa man
kini, dili—dili man nako makita nga ingon niana ang atong
ginabuhat.”

“Bueno, sultihan ta ka, anak, para lang man gud kadto
kanila nga dose.” Nagapakasala siya. Wala pa siya natawo sa
Espiritu sa Dios, tungod kay ang ingon sa Biblia, “Siya nga
gipanganak gikan sa Espiritu sa Dios dili gayud nagaduhaduha.
Usa siya ka magtotoo, ug dili siya mahimong...” Ngano
man? Ngano man? Oh, ania. Anaa kaniya ang Salampati, nga
nagapanguna kaniya. Kay ang Espiritu sa Dios anaa kaniya,
ug dili niya mahimong ipanghimakak Kini; dili gyud. Kung
kini Espiritu sa Dios, dili man ginapanghimakak sa Dios ang
Iyang Kaugalingong Pulong. Kung ginapanghimakak ko ang
ako mismong pulong, nan bakakon ako. Ug kung—ug kung
moingon kamo nga anaa kaninyo ang Espiritu sa Dios pero
ginapanghimakak ang Pulong sa Dios, mahimong bakakon ang
Dios o kaha kamo ang bakakon, ang usa ba kaha o ang laing usa.
Ug ang ingon sa Biblia, “Ang matag pulong sa tawo bakak ug ang
sa Ako mao’y Kamatuoran.” Ug ang usa ka tawo nga natawo na
sa Espiritu sa Dios dili gyud mahimong mosupak sa Pulong sa
Dios; kinahanglan gyud niyang isulti nga husto Kini. Wala na
siya’y unsa pa man nga mahimong buhaton. Whew! Kini mao—
kini mao ang Kamatuoran.

169 Paminaw mo, basahon ko kini pag-usab.

Ang si kinsa man nga natawo gikan sa Dios dili
magahimo’g pagpakasala; kay ang binhi. . .

170 Unsa man ang binhi sa Dios? Ang saad nga aduna si
Abraham, ang binhi, sa binhi. Unsa man ang binhi karon? Si
Cristo. Si Cristo ba ang Binhi sa Dios? Kang kinsa man Siyang
Binhi kung dili? Bueno, bueno. Siya mao ang Binhi sa Dios.

171 Ang Binhi sa Dios nagapabilin diha kaniya. Miabot ang
Espiritu Santo aron magpabilin, dili lang gikan sa usa ka
panagtigum ngadto sa sunod nga panagtigum, kondili sa walay
katapusan. Karon, kung gusto ninyong isulat ang inyong
Kasulatan para niini, Mga Taga-Efeso 4:30: “Ayaw ninyo
pagpasub-a ang Balaang Espiritu sa Dios nga kaniya giselyohan
kamo hangtud na sa adlaw sa inyong pagtubos.” Ang Binhi sa
Dios nagapabilin diha kaniya, ug dili siya mahimong makasala,
tungod kay natawo man siya gikan sa Dios. Dili niya mahimong
duhaduhaan ang Pulong sa Dios.

172 Karon, pag makita ninyo ang usa ka tawo nga dili-nagauyon
sa Pulong sa Dios ug nagaingon, “Oh, para lang man kana sa
ubang kapanahonan,” sa dihang ang saad para man sa bisan
kinsa nga buot moduol, hinumdumi lang, usa siya ka dili-
magtotoo ug dili siya iya sa Dios.

Mas maayo tingali kon mohunong na kita dinhi, dili ba?
Unsang orasa na? Oh, grabe! Aduna ko’y—ako—ako gayud—dili
ko na gustong balikan pa kini sa Dominggo. Tugoti lang kong
hisgotan ang mga niini sa ingon, ingon, ingon gayud ka paspas.
Mahimo ba? Pagkanindot gayud niini. Sa hunahuna n’yo dili ba
maanindot kini? Oh, ang Pulong sa Dios. Bueno.

Igsoong Branham, unsa man ang kinahanglan buhaton sa
usa ka tawo. . .I-ulahi ko lang kini, tubagon sa nato kini
dinhi.

105. Unsa man ang mamahimo natong porma diha sa
pagkabanhaw?

173 Kung sa unsang paagi mismo niadtong nangatulog kita.
Ingon niana mismo, ang pagkabanhaw. . .Sa—palandunga lang
kini. Nahulog kining libro sa salog, ug gikuha pud nako kining
libro, nga lahi na nga libro, ug gipulihan kini. Dili ingon
niana ang pagkabanhaw. Ang pagkabanhaw mao’y “banhawon
kadtong mao ra mismo nga natulog.” Nabanhaw ba si Jesus?
Naila ba nila Siya? Nagatindog ba Siya uban kanila, ang mao ra
nga Jesus? “Ug kining mao ra nga Jesus nga gisakgaw, magabalik
pag-usab sa mao rang paagi nga nakita ninyo Siya nga mikayab.”
Ang pagkabanhaw sama ra sa dihang namatay kamo; sa ingon
niana pud kamo mabanhaw. Kon mamatay kamo ingon nga
usa ka tawo sa unod; mabanhaw pud kamo ingon nga usa ka
tawo sa unod. Eksakto gyud kana. Busa mao ra gihapon ang

pagkabanhaw. Mahimo kitang mogahin og duha pa ka oras
mahitungod niini, apan mas maayo nga dili na nato sugdan.

106. Isaysay ang Mga Hebreohanon 4 ug 6 (Sa gilayon karon,
hisgotan nato kini sa ingon ka paspas mismo.) ug itandi
kana sa Mga Hebreohanon 10:26 —Mga Hebreohanon 6 ug
4. (Pasayloa ko, 6:4, ug 10:26. Atong tan-awon, 10:26; sige,
ania na nakita ko na. Kita n’yo?)

Kay mahitungod niadtong mga nalamdagan na unta
sa makausa, ug nakatilaw na. . .sa mga langitnong gasa,
ug mga nakaambit na sa Espiritu Santo,

Ug ingon nga nakatilaw na sa maayong pulong sa
Dios, ug sa mga gahum sa kapanahonan nga umalabot,

Ug unya mahulog. . .dili na mahimo ang pagpabag-
o kanila pag-usab ngadto sa paghinulsol; samtang nga
gilansang nila pag-usab ngadto sa ilang kaugalingon
ang Anak sa Dios,...ug ilang gipakaulawan siya sa
dayag.
174 Padayon ra ug ginasaysay kung unsa nga kini. . . Karon tan-
awa ninyo. Nahisgotan ko na kini niadtong miaging gabii. Pila
man ang ania dinhi niadtong gisaysay ko kini? Bueno, kabalo na
mo kung unsa kini kung ingon-ana. Kita n’yo, kini mao kadtong
mga hangtud-utlanan lang nga mga magtotoo.

175 Pila man ang nakabasa na dinha sa Deuteronomio 1, diin ang
mga maniniid misulod mismo didto ug nakatilaw sa mga butang
gikan sa Canaan, nga ang Canaan dili tipo sa Milenyum. Pila
man ang nahibalo niana? Ang buot mong ipasabot, usa lang ka
kamot? Junie. Husto. Ang Canaan dili tipo sa Milenyum, tungod
kay aduna man sila og mga gubat, mga pagpakig-away, mga
pagpamatay, ug tanan nang uban pa sa Canaan. Gitipo ang
Santo—ang Canaan mao’y tipo sa Espiritu Santo. Ang Egipto
mao ang kalibutan nga ilang gigikanan. Ang kamingawan mao
ang dapit diin sila gibalaan, gitawag pagawas nga Iglesia. Ang
Canaan mao ang dapit kon diin sila nakapahiluna kauban ang
Balaang Espiritu (kita n’yo, kita n’yo?), tungod aduna pa man
sila sa gihapon og mga gubat. Ug kung wala kamo nagatoo nga
aduna kamo’y mga gubat, nan dawata lang ang Balaang Espiritu
sa makausa.

176 Unsa ma’y ginabuhat mo? Unsa ma’y gibuhat mo sa Canaan?
Gipanag-iya nila ang ilang mga katungod. Himaya! Gipanag-
iya na nila ang ilang mga katungod. Ug dili nila mapanag-
iya ang ilang mga katungod hangtud nga makasulod sila sa
Canaan. Wala sila’y panag-iya didto sa kamingawan. Dayon,
sa dihang nakasulod na sila sa Canaan, nan aduna na sila og
mga katungod. Ug aduna man kita’y mga katungod. Sa dihang
madawat ninyo ang Espiritu Santo, anaa na kamo sa Canaan.
Kinahanglan ninyong makigbisog para niini; matag pulgada sa
yuta kinahanglan ninyong pakiglimbasogan. Oo, sir! Mao kana’y

hinungdan nga nagaingon ang mga tawo, “Igsoong Branham,
iampo mo ako karon.”

“Sige, tan-awon nato...”

Adto gani mo sa Canaan sa makausa, igsoon, ug maamgo
gyud nimo kung asa ka nahisakop. Matikdi n’yo ang inyong pag-
ampo nga hinay-hinay nang nagakatuman. Oo, sir! Moingon mo,
“Tan-awa dinhi, Satanas. Akoa kini! Ako ang nagapanag-iya
niini! Mao kana ang giingon sa Dios! Pahawa ka! (Husto kana,
husto kana!) Pahawa sa akong yuta!” Kita n’yo?

“Imong yuta?” ang ingon ni Satanas.

“Aduna ko'’y abstract nga titulo niini. Pahawa ka! Kung dili
ka mohawa, pahimangnoan ko ikaw pinaagi sa giya sa Balaang
Espiritu.” Mohawa gyud siya. Oo, sigurado.

177 Bueno, karon, sila nga mga nakatilaw na sa Langitnong mga
gasa, karon matikdi n’yo dinhi:

...kung magpakasala kita sa tinuyo...(ika-10,
sa ika-26 kini sa ika-10 nga kapitulo.)...kung
magpakasala kita sa tinuyo human nga. . .nakadawat
kita sa kahibalo sa kamatuoran, wala na’y nahibilin pa
nga halad-tungod sa mga sala,

178 Karon, ang usa sa mga niini kadtong natilawan mo lang
kini, ug ang sunod kadtong gidawat mo kini, ug aduna ka
na'y kahibalo niini. Dayon kung makasala ka (unsa man?),
dili-pagtoo. Karon, tan-awa n’yo kung unsa ang pagkabasa
niining duha. Kita n’yo? “Kung tinuyo mo nga dili-motoo human
nga nadawat nimo ang kahibalo sa kamatuoran...” Karon
tugoti. . . Kadali lang, basahon ko kini dinhi.

Ug unya kita mahulog, dili na mahimo ang pagpabag-
o pag-usab sa atong kaugalingon. . .

...dili na gayud mahimo alang niadtong mga
nalamdagan na unta sa makausa, ug nakatilaw na sa
maayong langitnong mga gasa,. . .(Nakatilaw na niini.
Kita n’yo?)...ug nahimong mga umalambit. . .(Kita
n’'yo?). . .sa Balaang Espiritu,

Ug nakatilaw na sa maayong pulong sa Dios, ug. . .sa
mga gahum sa kapanahonan nga umalabot,

179 Ug nagpadayon pa siya dinhi ug miingon nga kung atua
ka mismo nga sama sa mga sampinit, maingon nga ang
ulan sa masubsob gayud nagakatagak ibabaw sa yuta; kung
mahimutang ka ingon nga mga sampinit, pagkunsad sa Balaang
Espiritu, ug oh, grabe, nalipay gyud ka Niini sama sa tanang
uban pa kanila; pero pag-abot na sa pagsunod Niini, o sa
paggawas, ug pagpamuhat alang sa Ginoo, ug pagbuhat og usa
ka butang bahin niini, dili, dili, dili gyud nimo kana mabuhat.
Kita n’yo? Kung ingon-ana nagapakita lamang kana nga wala
diay kanimo ang Espiritu sa Dios. Kita n’yo? Pagkahuman sa

katapusan mobiya na lang ka. “Ang iyang dangatan mao ang
pagkasunog.”

180 Apan dinhi, kung dili nato toohan. ..Karon, unsa ba ang
sala? Ang dili-pagtoo. Kung nahipadayag na kanimo ang maong
butang, ug tinuyo mo kining isalikway ug moingon, “Uh-uh, dili
ko gusto nga mahilambigit niana,” human nga nakita mo na kini,
dili na gayud kini motawag pag-usab sa imong kasingkasing.
Impas ka na; husto. Imong—imo nang napalagpas ang imong
adlaw sa grasya. Kita n’yo?

Kay kung kita dili-motoo sa tinuyo...(Karon, sa
akong Biblia gimarkahan ko na kini dinhi nga, kini
mao ang—ang “m,” ang—ang sinulat sa daplin dinhi,
nagaingon: sala, tinuyo nga dili-pagtoo. Kita n’yo, kita
n’yo?)...sa tinuyo human nga...nakadawat kita sa
kahibalo sa kamatuoran, wala na’y nahibilin pa nga
halad tungod sa sala, (Kung mobiya ka ug tinuyo nga
motalikod sa Dios sa kinabubut-on human nga ang
tanan gipamatud-an, ug gitanyag na kini kanimo sa
Dios. Kita n’yo?)

Apan usa ka makalilisang nga paghulat sa paghukom
ang kabangis sa kalayo, nga magalamoy sa kaaway:.

Ang tawo nga nakapasipala sa kasugoan ni Moises
sa mapamatud-an sa duha kun totolo ka mga saksi
mamatay sa walay kalooy:

...unsa pa kaha ka labing kabug-at nga silot, sa
inyong hunahuna, ang. . .angay ipahamtang, niadtong
nagtamak sa Anak sa Dios, ug giisip ang. . . pakigsaad,
nga nagbalaan kaniya, usa ka dautang butang, ug. . .
nga nakapanamastamas sa mga buhat sa grasya? (Oh,
grabe!)

181 Unsa kaha’y mahitabo? Usa ka magwawali, usa ka
ministro, ipananglitan lang nato...Tungod kay usa man
ako ka magwawali, ingnon na nato nga usa kini ka magwawali.
Moanhi siya dinhi, moduol siya dinhi, ug ipahayag si Cristo,
og gilimpyohan na ang iyang kinabuhi, kon diin wala na
siya nagakinabuhi nga may mga pagpanapaw ug mga ingon-
anang butang, kondili nagakinabuhi na og maayo’g hinlo nga
kinabuhi, moanhi dinhi; nga ang grasya sa Dios maayo kaayo
kaniya, dayon mopaingon siya mismo ngadto sa kahibalo sa
Espiritu Santo (kita n’yo?), milakaw, nga gigiyahan siya sa
Diyos paingon mismo sa pagkasayod mahitungod sa Espiritu
Santo, ug nakita niya Kini didto, apan miingon siya, “Karon,
kadali lang. Dili man gud mobarug para niana ang akong
iglesia. Uh-uh. Dili ko mahimo kana. Papahawaon man gud
ko nila. Papahawaon—papahawaon gyud ako sa—sa konseho.
Sa sunod nga panagtigum sa mga ministro, palagpoton na nila
ako.” Wala na’y nahibilin pa nga halad-tungod-sa-sala, tungod

kay gidawat man niya ang mismong Dugo nga nagpabalaan
kaniya ug naghatud kaniya hangtud niining puntoha, ngadto sa
kahibalo sa Kamatuoran, ug giisip Kini nga daw sa usa Kini ka
dili-takus nga butang ug gitamakan Kini ilalum sa iyang mga
tiil, human siya gigiyahan sa Diyos sa matag lakang paingon sa
Espiritu Santo.

182 Moingon mo, “Oh, karon kadali lang, Igsoong Branham.”
Kadali lang! Buhaton kana sa espiritu sa anticristo. Namatikdan
ba ninyo ang duha ka ulo nila? Kinsa man si Judas Iscariote?
Ang yawa! Miingon ang Biblia nga siya mao ang anak sa
kalaglagan. Unsa ba ang kalaglagan? Impiyerno. Siya ang anak
sa impiyerno, gikan sa impiyerno ug magabalik sa impiyerno.
Ug si Jesus Cristo mao ang Anak sa Dios, nga gikan sa Langit,
mibalik ngadto sa Langit. Kaniadtong pareho silang namatay
didto sa—didto sa mga krus...Si Je-...Kabalo ba mo nga
namatay si Judas sa usa ka krus? Pila man ang nasayod niana?
Namatay siya sa usa ka kahoy. Namatay si Jesus sa usa ka
kahoy usab. Giputol lang kini, kana lang. “Tinunglo siya nga
namatay sa usa ka kahoy” Ug naggikan siya sa impyerno. Ug
tan-awa ninyo kung unsa...Hangtud nga makasulod siya sa
iglesya...Ingon niana ka taas ang mahimo niyang makab-ot
karon. Nakita ba ninyo kung unsa siya ka malimbongon? Bueno,
miabot si Judas. Unsa man siya? Usa ka tresurero, usa ka igsoon,
nga nagapamuhat sulod sa iglesia, ang tresurero sa iglesia, og
padayon nga nagkinabuhi, nga nagatoo mismo sa Ginoong Jesus
Cristo, ug giisip-. .. ‘&

Pahibalo Bahin Sa Katungod Sa Pagmantala

Ang tanang katungod sa pagmantala iyaha lamang sa tag-iya. Kining
basahona mahimong i-print sa printer sa balay alang sa personal nga
gamit o sa pagpang-apod-apod, nga walay-bayad, ingon nga usa ka
instrumento sa pagpakaylap sa Ebanghelyo ni Jesus Cristo. Kining
basahona dili mahimong ibaligya, kopyahon nga pang-dinaghan, i-
post sa website, i-store sa usa ka retrieval system, ihubad sa ubang
pinulongan, o gamiton sa pagpangayo og mga amot nga walay
ginapagawas nga kasulatan nga pagpahanugot gikan sa Voice Of God
Recordings®.

Alang sa dugang nga mga kasayuran o alang sa uban pa nga ginapang-
apod-apod nga mga materyales, mahimong kontakon ang:

Voice Or Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



